
 Kondig dit gewoonlik aan sodat julle seker kan wees 
 waar dit is. Ons wil lees uit Matthéüs, die 15de hoofstuk 
van Matthéüs, vanaf die 21ste vers.

En Jesus het daarvandaan weggegaan en na die 
streke van Tirus en Sidon vertrek.

En ’n Kananése vrou het van daardie gebied gekom en 
na Hom geroep en gesê: Wees my barmhartig, Here, Seun 
van Dawid! My dogter is erg van die duiwel besete.

Maar Hy het haar nie ’n woord geantwoord nie. Toe 
kom sy dissipels nader en vra Hom en sê: Stuur haar 
weg, want sy roep agter ons aan.

Maar Hy antwoord en sê: Ek is net gestuur na die 
verlore skape van die huis van Israel.

Daarop kom sy en val voor Hom neer en sê: Here, 
help my!

Maar Hy antwoord en sê: Dit is nie mooi om die 
brood van die kinders te neem en om dit vir die 
hondjies te gooi nie.

En sy sê: Ja, Here, maar die hondjies eet darem…
die krummels wat van die tafel van hulle base afval. 
Toe het gesê…

Toe antwoord Jesus en sê vir haar: o Vrou, groot is 
jou geloof; laat dit vir jou wees soos jy wil hê. En haar 
dogter het gesond geword van daardie uur af.

2 Laat ons nou ons hoofde in gebed buig. Ek wonder, vanaand, 
met ons hoofde en harte gebuig, of daar iemand hier sou wees 
wat graag in die gebed aan gedink wil wees. Sal jy dit net 
bekend maak soos wat jy jou hande na God ophef, sê: “Ek het ’n 
behoefte, Here, ek bid dat U my sal help.” Die Here seën julle.
3 Ons Hemelse Vader, waar ons nou U Majesteit nader, in die 
Naam van die Here Jesus, want Hy het vir ons gesê: “As julle die 
Vader enigiets in My Naam vra, sal dit toegestaan word.” Ons 
kom met al die geloof wat ons het, in die geloof dat U ons sal 
antwoord volgens ons behoeftes, vanaand, want hulle is baie. 
U sien die hande van U kinders hier, deur die gebou heen, soos 
hulle hul hande opsteek. En U alleen weet wat onder die hart 
was. Ek bid dat U hulle sal antwoord, Vader, vanaand. En mag 
elke begeerte wat hulle het, vandag aan hulle geskenk word.
4 Ons bid vir dié wat ongered is en U nie as hulle Redder 
ken nie. Ons bid dat hulle U sal aanneem, vanaand, en daardie 
algenoegsaamheid sal vind wat hulle in die sterwensuur moet hê.

5 Baie hier miskien wat U alreeds aangeneem het, en nog 
nie met U Gees vervul is nie. Ons bid, dat vanaand, dat U in 
hulle sal uitstort, die oorvloedigheid van die Heilige Gees, dat 
hulle vir U diensknegte kan wees in hierdie sluitingsure van 
die wêreld se geskiedenis.
6 Genees al die siekes en beproefdes, Here. U ken hulle nood.
7 En ons bid dat U Teenwoordigheid tussen ons sal kom, 
vanaand, op so ’n wyse dat ons U sal herken as ons opgestane 
Here. En wanneer die diens afgesluit is, en ons na ons huise 
gaan, mag ons in staat wees om onder mekaar te praat, te sê 
soos hulle wat daardie dag van Emmáüs af gekom het, te sê: 
“Het ons harte nie in ons gebrand, toe Hy op die pad met ons 
gepraat het nie?” Want hulle het U herken aan ’n sekere teken 
wat U voor U kruisiging gedoen het. En nadat U opgestaan het, 
was U dieselfde Jesus, wat dieselfde dinge doen. Mag ons steeds 
dieselfde vanaand aanskou. In Jesus se Naam bid ons. Amen.
 Kan maar sit.
8 Ek het my volle tyd gebruik gisteraand, oor die onderwerp: 
Ons Wil Jesus Sien, en na die kaliber te moes inlei van die-van 
die byeenkomste en hoe om dit te aanvaar, sal Broer Borders 
soos gewoonlik vir die vreemdelinge elke aand. Ek het my volle 
tyd benut, tot nege-dertig, en ek hou nie daarvan om mense te 
laat wag nie. Net ’n paar woorde, om vertroud te raak, en dan die 
Here se Woord beteken…Een keer, wat Hy praat, beteken meer 
as wat enigeen in ’n leeftyd sou kon sê, net een Woord van Hom.
9 Ek wens vanaand te neem as’t ware, ’n teks uit hierdie 
Skriflesing, wat God ons hier gegee het as ’n onderwerp. Mag 
Hy dit vir ons gee. Ek wil een woord neem: Volhardend.
10 Die woord, volgens Webster, op van die notas wat ek hier 
uitgeskryf het, dit beteken “om aan te hou,” om volhardend te 
wees, en, dit is, om ’n doel te bereik; “om aan te hou,” en dis 
volhardend.
11 Mense van alle eeue, wat geloof het in wat hulle probeer 
bereik, was volhardend. Geen mens kan volhardend wees, 
tensy hy eerstens weet wat hy probeer bereik nie. En jy moet 
eers weet wat jy probeer bereik, en dan geloof hê dat jy gaan 
kry waarvoor jy probeer. En dit maak jou volhardend, iets wat 
jy weet werklik is.
12 Geloof is so gegrond. Geloof is nie gegrond op ’n mite en op 
iets wat, wel, wat sommer net sê: “gaan doen dit of doen dat” 
op die woorde van een of ander mens nie. Maar geloof vind sy 
Ewige rusplek op die Woord van die Here, op God se Woord, 
wat die Bybel is.
13 Nou ons glo die Bybel is God se onfeilbare Woord. Ons glo 
dat Dit die hele openbaring van Jesus Christus is; openbaar 
Homself in die Ou Testament, deur die profete; God maak 

Homself bekend deur Sy Seun, Christus Jesus, en in Hom 
het die volheid van die Godheid ingewoon, liggaamlik. Hy is 
gekruisig vir ons sondes; het gesterf, is begrawe, het die derde 
dag opgestaan, het na die Hemel opgevaar, en is weer hier 
terug in die Naam van die…In die vorm van die Heilige Gees, 
God wat woon…Een maal, God bo ons; in Christus, God met 
ons; nou God in ons. Dis God wat Sy weg terugbaan in die 
mens in, om te aanbid, aanbid te word deur die mens, God 
se verteenwoordiger. God doen niks behalwe dat ’n mens Sy 
verteenwoordiger, Sy helper is nie.
14 En nou het mense wat geloof in God gehad het, baie 
volhard met wat hulle probeer doen. En ons neem mense uit 
alle lae van die samelewing.
15 Byvoorbeeld, George Washington, hier by Valley Forge. 
Nadat hy heelnag in die sneeu gebid het, tot by sy heupe, was 
nat tot daar om sy middellyf, en die rivier was vol ys. Maar hy 
het ’n visioen van God ontvang, hy het geloof ontvang, dat God 
hom die oorwinning gaan gee. En die—die rivier het…kon egter 
nie te veel ys in gehad het nie. Meer as twee-derdes van sy leër 
het nie eens skoene aan hulle voete gehad nie. Hulle voete was 
in lappe toegedraai, in daardie koue gestaan. Maar tog het hy 
in sy hart gevoel dat God hom die oorwinning gegee het. Hy het 
deurgebid. Die volgende dag, weet ons, het drie geweerkoeëls 
deur sy jas gegaan sonder om hom te raak. En die rivier kon hom 
nie stop nie, ook kon ’n geweerkoeël hom nie stop nie. Hy het 
volhard, omdat hy deurgebid het. En hy het geloof gehad in wat 
hy gedoen het, in die Een wat hom gelei het, wat God was.
16 Niks gaan ’n mens keer as hy—hy volhardend is, wanneer hy 
weet wat hy doen, en geloof het in wat hy probeer bereik nie.
17 Een van die oudste verhale in die Bybel, een van hulle, was 
Noag. Noag was nie net ’n ander soort mens nie. Hy was ’n 
gewone mens, miskien ’n boer.
18 En die wêreld was boos, soos dit vandag is, vol wetenskap 
en groot manne. Hulle het ontstaan uit die seuns van Kain. 
Die seuns van Set was nederige herders, boere. Maar die seuns 
van—van Kain was wyse manne, bouers, en—en uitvinders, en 
wetenskaplikes, werklik slim, werklik godsdienstig. En hulle 
het hul eie vorm van goddelikheid gehad, maar het, soos dit 
vandag is, die krag van God ontken.
19 En Noag synde ’n regverdige man voor God, het God hom op 
’n dag in die veld ontmoet en met hom gepraat, en vir hom gesê 
om ’n ark te bou, want Hy gaan die wêreld met water vernietig.
20 Nou dit was absoluut teenstrydig met al die wetenskaplike 
metings van daardie dag. Sien, dit het nog nooit gereën nie. 
Daar—daar was geen vog in die lug nie. En God het die aarde 
bevogtig deur besproeïng, deur die aarde op, met fonteine. En 
daar was geen water daarvoor nie, geen water in die lug nie.

21 Wetenskap in daardie dag was waarskynlik tot meer in 
staat. Hulle het toe meer bereik as wat hulle-hulle vandag kan 
verklaar. Hulle het die piramides in Egipte gebou, die sfinkse. 
Hulle kon dit nooit weer bou nie. Daardie stene so hoog in die 
lug, ons het niks om dit daar bo mee te sit, of geen krag om dit 
te lig nie. Maar op een of ander manier was hulle in staat om 
dit reg te kry in die dae van Henog en Noag, voor die vloed. En 
dalk het hulle die maan geskiet, en kon dalk ruimtevaarders 
gehad het, ensovoorts. Ons weet nie.
22 Maar Jesus het gesê: “Soos dit was in die dae van Noag,” ’n 
groot slim beskawing soos dit toe was: “so sal dit wees met die 
koms van die Seun van die mens.”
23 En nou het hulle miskien, in hul wetenskaplike navorsing, 
het hulle-hulle iets daar gekry sodat hulle ’n kleur kon maak 
wat tot vandag sou hou, ’n kleurstof van een of ander soort, 
wat nie sal vergaan nie.
24 En hulle kon ’n liggaam balsem, ’n mummie maak, wat heel 
natuurlik sou lyk; selfs vandag, na vierduisend jaar, lyk hulle 
steeds natuurlik. Ons sou dit nie kon doen as ons moes nie. Ons 
het niks om dit mee te doen nie. Ons het die kuns verloor, baie 
groot kunste wat hulle gehad het.
25 Sonder twyfel het hulle instrumente gehad wat kon bewys 
daar is geen water in die lug nie. En hierdie man kom daar 
aan, teenstrydig met die wetenskap, en sê dat: “Daar gaan 
water uit die hemele kom.”
26 Nou, die wetenskap kon ’n instrument vat en in die lug 
opskiet, en sê: “Kyk hier, Noag, lees hierdie instrument. Dit 
gee op hierdie barometer hier, of daar enige water daarbo is, 
of nie, en daar is niks. Nou jy sê dis daarbo, en tog wys die 
wetenskaplike navorsing dat dit nie daar is nie.”
27 Dit het Noag nie gestop nie. Hy het volhard. Hy het 
geweet dat God gesê het: “Dit gaan reën,” en God was in 
staat om reën daarbo te plaas as Hy so gesê het. Hy sou dit 
maak, of dit daar was of nie. So hy het volhard nadat hy die 
Woord van die Here geken het.
28 En wanneer ’n mens die Woord en die wil van God ken, hou 
jy vol, raak jy volhardend. Maak nie saak wat die wetenskap sê 
nie: “Wel, hulle kan dit nie doen nie, hulle kan dat nie doen nie,” 
jy weet dit in elk geval. Jy het Iets beetgekry en daardie Iets het 
jou beetgekry. Julle roteer saam. Jy, daar is iets daaraan, wat jy 
dit nie kan verduidelik nie. Maak nie saak hoe wetenskaplik dit 
skynbaar onwaar is nie, tog is daar Iets daarin wat vir jou sê dis 
God, en daar is niks wat dit gaan stop nie.
29 So ons vind dat Noag net voortgehammer het aan die ark, 
ongeag hoeveel wetenskaplike bewyse “dis nie so nie, en daar 
is nie reën nie.” En hy het dit nogtans geglo, omdat hy het die 
Woord van die Here gehoor het.

30 En dit is waarop geloof plegtig gebaseer is: SO SPREEK 
DIE HERE.
31 Moses, ’n ander groot, slim man wat opgestaan het, in 
die wêreld gebore is vir ’n bepaalde doelwit van God. En 
hy het hierdie doel probeer bereik deur sy wetenskaplike 
dade. Ons word geleer en vertel deur die geskiedenis dat hy 
’n groot militêre leier was, en sy enigste manier om enigiets 
te doen was, doodmaak. Hy was so slim dat hy die slim 
Egiptenare wysheid kon leer. In al sy wysheid en alles wat 
hy geweet het, het hy nogtans misluk, klaaglik misluk, om 
te bereik wat God vir hom in gedagte gehad het om te doen. 
In die vind van sy mislukking, deur die Egiptenaar dood te 
slaan en hom in die sand te begrawe, en die aanhoor van die 
verwyt van sy broer, of die vraag: “Sal jy ons doodslaan soos 
jy met die Egiptenaar gedoen het?” Daarop het Moses in die 
woestyn ingehardloop, ’n wegloper-profeet.
32 Na veertig jaar in die woestyn, wat God hom van die dinge 
van die wêreld ontleer het, tot die gedagte van God; alles van 
sy doktorsgraad, en alles, van hom af weggeneem, totdat Hy in 
sy hart kon werk.
33 Toe Hy die materiaal omtrent gereed gehad het, eendag 
terwyl hy skape opgepas het aan die agterkant van die woestyn, 
’n ou bekende pad, het hy ’n boom aan die brand gekry.
34 Moses, synde ’n wetenskaplike, het dit egter nooit benader 
op die wyse van ’n wetenskaplike nie. As julle sal oplet, as 
hy ’n wetenskaplike was, sou hy gesê het: “Nou, ek gaan ’n 
klompie van die blare van daardie boom vat, en hulle daar na 
die laboratorium neem en uitvind waarmee hulle bespuit is, 
waarom hulle brand en nie uitbrand nie.” As hy dit sou gedoen 
het, was hy nog nie gereed nie.
35 Maar wat hy gedoen het, hy het Dit genader en sy skoene 
uitgetrek, gekniel op sy knieë en Daarmee begin praat, want hy 
het geweet Dit was bonatuurlik. Daarvandaan het die Woord 
van die Here gekom, gesê: “Ek het die gekreun van My volk 
gehoor, en Ek het My Woord onthou. Ek stuur jou daarheen om 
hulle te verlos.”
36 Nou somtyds, as deel van sy pligte, roep God Sy man 
om dinge te doen wat absoluut belaglik is vir die natuurlike 
verstand. Hy noodsaak hulle om iets te doen wat totaal ’n 
voorwerp van bespotting word. Byvoorbeeld, wat daarvan 
as Moses misluk het, as ’n jongman van veertig jaar oud, ’n 
militêre man; en die troon, sy voet daarop, al die leërs van 
Egipte onder sy beheer? En om te misluk om dit te doen, en 
hier gaan hy daar na Egipte toe, die volgende oggend, nadat 
hy hierdie Engel in die bos ontmoet het, met niks in sy hand 
behalwe ’n ou krom stok uit die woestyn uit, met sy vrou wat 
op ’n muil sit, en Gersom op haar heup, die wit baard wat dalk 

afhang daar tot op sy middellyf. Hy was tagtig jaar oud. Sy 
bleskop blink in die son, en ’n stok in sy hand, sy oë gerig na 
die lug, en ’n glimlag oor sy lippe.
 Iemand sou kon sê: “Moses, waar gaan jy heen?”
 Het gesê: “Ek gaan daar na Egipte toe, om oor te neem.”
37 As hy dit nie met ’n leër kon doen nie, hoe gaan hy dit met 
’n krom stok doen? “O, man, jy’t jou verstand verloor. Jy’s—jy’s 
van jou kop af.”
38 Dit was ’n een-man-inval. Maar die eintlike ding was, hy 
het dit gedoen, omdat dit ’n Woord van die Here was. En Moses 
was vasbeslote, ongeag wat sy kanse was. God was met hom, 
en Hy is meer werd as al die kanse.
39 As mans en vroue maar net dit kan dink vanaand, dat die 
Woord van God Waarheid is! Daar is niks anders nie. Die hele 
Ewigheid hang van die Woord af. “Nie een Woord,” het Jesus 
gesê: “sal faal nie. Hemele en aarde sal, maar Dit sal nie.”
40 Moses is daarheen. En hy was baie volhardend toe hy sy 
staf neergegooi het, en dit in ’n slang verander het.
41 Toe het hy nabootsers gekry. Dit vertoef nog langs die pad 
van God, iemand wat iets probeer naboots. En die nabootsers 
het nadergekom om ’n vertoning daarvan te maak, hulle 
stawwe neergegooi.
42 Moses het geweet met Wie hy gepraat het. Hy het geweet 
Wie hy geglo het, en hy was oortuig dat Hy in staat was om 
dit wat hy aan Hom toevertrou het na te kom teenoor die uur. 
Moses het stilgestaan. Toe het die slang van Moses die slang 
van die towenaars opgeëet.
43 En ons word geleer dat daardie selfde ding weer sal 
herhaal, miskien nie op dieselfde manier nie, maar dit sal in 
die laaste dae herhaal. “Want soos Jannes en Jambres Moses 
weerstaan het, so sal hulle die Waarheid weerstaan.”
44 Moses het volhard, want hy het iets bereik, met SO 
SPREEK DIE HERE daaragter: “Ek sal met jou wees.”
45 Dawid, het voor Saul gestaan, op ’n dag. En hy het ’n 
Goliat hoor aankom daar oor die heuwel, ’n groot reus wat 
veertien-duim vingers gehad het. En ’n groot spies in sy hand, 
die grootte van ’n wewerbalk, waarskynlik twintig of dertig 
voet, groot spies aan die punt daarvan, of punt, geelkoper. 
Dink net wat daardie man se kop moes wees, dit moes die 
grootte van ’n balie gewees het, met ’n groot twee-duim-dik 
helm daar bo-oor, en geelkoper, heeltemal bedek. En hy het 
’n uitdaging aan die leërs van God gerig! En hy het dit in die 
teenwoordigheid van Dawid gesê.
46 En Dawid was ’n klein, tingerige mannetjie, klein kêreltjie, 
waarskynlik met hangskouers. Die Bybel het gesê hy was 
“tingerig,” ’n klein kêreltjie. Het nooit enige opleiding gehad 

in—in tweegevegte, met spiese en dinge nie. Maar hy het skaap 
opgepas daar aan die agterkant van die woestyn, en ’n leeu 
het ingekom en een van sy lammers gevang, en hy het hom 
agternagesit, en hom doodgemaak met ’n slingervel. Ons vind ’n 
beer het, het dieselfde ding probeer, en Dawid het hom oorwin.
47 En toe het Dawid gesê: “Sal julle staan en toelaat dat 
daardie onbesnede Filistyn die leërs van die lewende God 
uitdaag?” Hy het sy broers skaam gemaak; terwyl hulle gesê 
het hy was stout, hy het gekom om die geveg te sien. Tog 
was daar Iets in Dawid, dat hy geweet het dat hy meer as ’n 
oorwinnaar was. Toe het hy gesê: “As julle bang is om teen 
hom te veg, sal ek teen hom gaan veg.”
48 Saul, dit het by die generaal, Saul, uitgekom, en hy het 
sy harnas vir hom aangetrek, en dit wou hom nie pas nie. Hy 
het uitgevind sy kerklike kleed het ’n man van God nie gepas 
nie. En die ding het nie. Hy het nie geweet wat om te doen nie. 
“Hierdie, ek het dit nog nooit bewys nie. Ek weet niks hiervan 
nie, Baccalaureus Artium, ensovoorts. Haal die ding van my af 
en laat my gaan op die wyse wat God vir my uitkoms gee. Laat 
my met ’n slingervel gaan.”
49 “Wel,” het hulle gesê: “hy is ’n vegter van sy jeug af, en jy 
is maar net ’n jongeling.”
50 Hy het gesê: “Ek is meer as opgewasse teen hom. Laat 
my gaan.” En maak nie saak hoe groot die reus gelyk het nie, 
hoe onwerklik dit skynbaar was nie, Dawid het volgehou dat 
daardie onbesnede Filistyn nie die leërs van die lewende God 
wat hy verteenwoordig het, gaan uitdaag nie.
51 O, het ons maar meer Dawids in hierdie leër gehad, het ons 
maar meer manne gehad wat sal staan en volhou, volhard in 
die Geloof wat eenmaal oorgelewer was aan die heiliges!
52 Simson, ’n ander baie volhardende man. Hy was ’n 
Nasaréner van geboorte.
53 ’n Nasaréner beteken “afgesonder vir die Woord.” 
Watter mooi ding sou dit nie vanaand wees as alle Christene 
Nasaréners vir die Here sou wees nie; afgesonder nie vir 
geloofsbelydenisse nie, maar vir die Woord. Christus is daardie 
Woord. Afgesonder vir die Woord!
54 Hy het sewe lokke hare gehad wat teen sy rug afgehang 
het, wat die teken was dat hy afgesonder was.
55 En toe op ’n dag is hy teengekom op die-die vlaktes met 
niks in sy hand om mee te veg nie, deur ’n duisend Filistyne. 
Daardie Filistyne was manne soos ’n geelkoper muur; groot 
swaar helms oor hulle koppe, groot harnasse voor hulle, en 
skilde, klein skilde, ensovoorts, aan, om enige koeël te ontwyk; 
waarskynlik met die helm ’n duim dik, op hulle koppe.
56 Simson het niks gehad nie, maar hy kon steeds voel dat die 
belofte wat God vir hom gemaak het, nog steeds aan sy kop 

hang. Hy kon die salwing steeds voel, met ander woorde. Hy 
het geweet dat God met hom was, want hy het daardie lokke 
om sy skouers gevoel afhang. Hy het gegryp wat in sy…hy 
kon vind, en dit was ’n eselskakebeen. En hy het daarmee in 
sy hand gestaan, en het volgehou dat dit nie die kakebeen of sy 
eie arm sou wees nie, maar dit sou die krag van die Here wees. 
En die krag van die Here het oor hom gekom, en hy het, met 
daardie kakebeen, ’n duisend Filistyne verslaan.
57 Hoe het hy dit gedoen? Daardie ou, bros, 
woestyn-deurdronke kakebeen, sou jy dit teen ’n rots slaan, sou 
dit in stukke spat; en op die helms wat op daardie Filistyne was, 
wat afgehang het, en groot krae het opgestaan aan die kante waar 
dit oor die skouers gegaan het, duim dik, en geelkoper. Hy het met 
hierdie kakebeen gestaan en ’n duisend platgeslaan. Daar staan: 
“Die Gees van die Here het oor hom gekom.” Hy het volgehou.
58 Eendag het daar ’n leeu agter hom aangehardloop en 
hy het niks in sy hand gehad nie. Maar die Gees van die 
Here het oor hom gekom; sy lokke het steeds op sy skouer 
gehang, hy het die leeu met sy hande verskeur. Hy was baie 
volhardend, want hy het geweet dat God se belofte met hom 
was. Hy was in staat om enigiets te vermag, want God se 
belofte was met hom, om te verlos.
59 Johannes was so seker! Johannes die Doper, toe hy gebore 
is, het hy geweet hy sou die een wees, nadat hy oud genoeg 
geword het om te verstaan, omtrent nege jaar oud. Sy vader 
was ’n priester. Gewoonlik volg hulle in die voetspore van die 
vader. Maar hy het nie daar na die skole en kweekskole gegaan 
nie, want hy het geweet sy taak was te belangrik. Hy moes die 
Messias aankondig. Ons weet dat die Engel so gesê het.
60 Hy het geweet dat hy in die Skrifte verteenwoordig is. 
“Die stem van een wat roep in die wildernis: ‘Berei die weg 
van die Here!’” Hy het ook geweet dat Maleági, vierhonderd 
jaar tevore, gesê het: “Kyk, Ek stuur My boodskapper voor 
My aangesig.” Nadat hy in die wildernis was, waar, hy sy 
opleiding van God gekry het, nie van een of ander teologiese 
kweekskool soos waaruit sy vader gekom het nie.
61 Maar hy het ’n belangrike taak gehad. Hy moes die Messias 
aankondig, en hy moes weet watter soort van teken die Messias 
sou volg. Toe het hy opgelet, eendag, hy het gestaan, vir die 
mense gepreek, hy het gesê: “Daar staan nou Een tussen julle, 
Wie julle nie ken nie, Wie se skoene ek nie werd is om los te 
maak nie, Hy sal julle doop met die Heilige Gees en Vuur.” 
Hy was so positief oor sy posisie, hy was so positief oor sy 
bediening, dat hy gesê het: “Hy staan nou hier êrens, tussen 
julle!” Hy was nie bang om dit in die gesig van die Fariseërs en 
Sadduseërs te sê nie, en—en soldate, en wat dit ook nog meer 
was. Party van hulle het na Hom gesoek vir duisende jare, 

maar hy het gesê: “Hy staan tussen julle.” Niemand kon dit 
van hom af wegneem nie. Hy het volgehou. Hy was volhardend 
in die aangesig van alles. Ja.
62 Hierdie Griekse vroutjie het, ongetwyfeld, van Hom gehoor, 
gehoor van Jesus, die groot herlewing. ’n Jong profeet wat in 
Galiléa opgekom het, van Násaret, en groot tekens en wonders 
getoon het. Sy het van Hom gehoor, en: “geloof kom deur die 
gehoor.” Hierdie Siro-Feniciese vrou, was ’n Griek. Geloof vind 
bronne wat ander nie sien nie. Toe sy gehoor het, het sy geglo. 
Sy kon dalk gehoor het van bure se dogter wat van epilepsie 
genees is, wat die kind gehad het, en hulle kon dalk van hierdie 
epilepsie-lyer gehoor het wat genees is. So haar dogter het 
genesing nodig gehad, en sy het gehoor Jesus kan dit doen.
63 Want, Hy was God se Woord wat vlees geword het! 
Johannes 1: “In die begin was die Woord, en die Woord was by 
God, en die Woord was God. En die Woord het vlees geword en 
onder ons gewoon. Dieselfde gister, vandag, en vir altyd!” Hy 
was daar om die beloftes van God te openbaar vir Sy dag.
64 Hy is vanaand hier om elke belofte wat God vir hierdie eeu 
gemaak het, te bevestig en te openbaar. Hy is hier om dit te 
doen. Hy was in die dae van die profete. Hy was in Moses, Hy 
was in Dawid, Hy was in Elía, Hy was in die res van hulle, om 
God se belofte vir daardie eeu te openbaar. God het Sy Woord 
vir elke eeu toegesê, en Hy stuur ’n profeet, en die Woord gaan 
na die profeet en maak dit duidelik, en dis presies wat Hy deur 
alle eeue gedoen het. En Hy is God, en verander nie. Jesus 
Christus is vanaand daardie Profeet wat tussen ons staan. Hy 
is die Een hier in die vorm van die Heilige Gees, Wie alles weet, 
en enigiets kan openbaar wat Hy begeer om te doen.
65 Sy het dit geglo, maak nie saak hoeveel mense dit nie geglo 
het nie.
66 Geloof vind ’n bron waarvan ander mense niks weet nie. 
Wanneer ’n mens geloof in God het, het hy ’n houvas op iets 
dat hy dit nie kan verklaar nie. Dis iets waaraan hy ’n houvas 
het. Hy kan dit nie stoot of dit skuif, of dit trek nie. Dit verg 
Hom. Dis hoedat geloof is, wanneer ’n mens regtig geloof in 
God het, vind dit daardie bron wat ander nie sien nie.
67 Sy Woord is ’n swaard. Die Bybel het so gesê. Wil julle 
die verwysing daarvoor hê, dis—dis Hebreërs 4:12 soos ek die 
teks neergeskryf het. Die Bybel het gesê: “Die Woord van God 
is skerper as ’n tweesnydende swaard.” Hierdie swaard moet 
vasgehou word deur ’n hand van geloof. ’n Hand van teologie 
sal dit nie doen nie. Dit moet ’n hand van geloof wees, opgelei 
in geestelike dinge, wat God ken.
68 Weereens, mag, as ek dit mag sê. Hoe dink julle dat Jesus 
na die gehoor gekyk en hulle gedagtes waargeneem het? Omdat 
Hy die Woord was. Laat ons die res van die Woord hier aanhaal: 

“Skerper as ’n tweesnydende swaard, ’n Onderskeier van die 
gedagtes en bedoelinge van die hart.” Hy was die Woord. Dis 
waarom Hy die gedagtes wat in hul hart was, kon onderskei.
69 Gisteraand, toe ons “soos dit was in die dae van Sodom” 
behandel het, daardie Man gewys het wat daar staan, die vleis 
van ’n kalf eet, die melk van die koei drink, botter en brood 
eet; wat daar staan en eet, met klere aan soos ek en jy, met Sy 
rug gekeer na die tent, en opgemerk het waaraan Sara in die 
tent gedink het. Geen wonder Abraham het Hom Elohim: “die 
Algenoegsame, die Selfbestaande,” Elohim genoem nie.
70 Jesus het gesê: “Soos dit was in die dae van Sodom, so sal 
dit wees met die terugkeer van die Seun van die mens.” Dit sal 
dieselfde ding wees. “In die dae,” het julle opgelet: “daar in 
Sodom”? Daar staan in Lukas 17:15, staan daar dat: “Toe die 
dae van Sodom, so sal dit wees met die koms van die Seun van 
die mens, wanneer die Seun van die mens geopenbaar word.” 
In die dae dat die Seun van die mens geopenbaar word soos Hy 
by Sodom was, sal dieselfde ding plaasvind.
71 Ons vind uit die vuur is gereed, die nasies is gereed, die 
evangeliste het na hulle plekke toe gegaan, en elke gawe is 
in die orde gestel. Geen wonder ons moet volhou nie! Geen 
wonder ons moet volhardend wees nie! Ons het ’n doelwit om 
te bereik vir God, dis, roep die Bruid van Christus uit alle 
denominasies, uit alle mense, ’n afgesonderde volk vir God.
72 Hierdie Griek het hierdie woorde gehoor. Sy het dit geglo. 
Sy het baie struikelblokke gehad, maar haar geloof het nie 
enige gehad nie. Geloof ken geen struikelblokke nie. Haar 
geloof het geen struikelblok gehad nie. Sy het, maar haar 
geloof het nie gehad nie. Jy mag struikelblokke hê, maar as jy 
geloof het, weet dit nie van verloor nie. Dis positief. Laat ons 
na ’n paar van haar struikelblokke kyk, net vir ’n oomblik.
73 Party van hulle kon dalk gesê het: “Onthou, jy is van ’n 
ander ras. Jy is ’n Griek, Siro-Fenicies van nasie. Hy is ’n 
Jood.” Met ander woorde, vandag sou jy sê: “Jou denominasie 
hou nie hierdie herlewing nie.” Dit maak geen verskil nie, jou 
denominasie, of dit is of nie, daardie vrou het nie omgegee 
wie se denominasie dit was nie. Sy was ’n mens wat deur God 
geskape is, en sy het ’n behoefte gehad, en sy het geloof gehad 
en sy sou dit kry. Of haar denominasie saamgewerk het of nie, 
het aan haar geen verskil gemaak nie. Sy het ’n begin gemaak.
74 Sy het dalk ’n ander kritikus gehad wat haar êrens op die 
weg teëgekom het, en gesê het: “Wel, die dae van wonderwerke 
is verby. Ons het nie meer wonderwerke nie.” Dit kon ’n Jood 
gewees het, nadat sy ingekom het, sy daar in daardie land waar 
Jesus was, oorkant in Galiléa. “Dae van wonderwerke is verby. 
Daar is nie so-iets nie.” Steeds het sy volgehou. Sy het volhard. 
Die denominasionele grens het haar nie gestuit nie, ook nie een 

van hulle wat geglo het die dae van wonderwerke is verby nie. 
Sy het anders geweet. Eerstens, sy het iets in haar gehad, wat 
vir haar gesê het sy sou kry waarvoor sy gevra het.
75 O, mense, vanaand, as julle maar net dit in julle harte kan 
hou, dat God hier is om julle die begeerte van jul hart te gee! 
As julle Sy voorwaardes sal nakom, kan niks standhou nie.
76 Daar was dalk ’n klomp vroue wat na haar gekom het, en 
gesê het: “Kyk, Suster Lydia,” of wat haar naam ook al was: 
“verstaan jy dat jou man jou sal verlaat as jy dit doen?” Sonder 
twyfel het sy haar man liefgehad, maar sy kon nie Dit wat in 
haar was, vervloek of seën nie. Iets het gesê, haar dogter is 
sterwend aan epilepsie en sy moet by Jesus uitkom, en, wanneer 
sy daar gekom het, gaan iets plaasvind, man of geen man nie.
77 Party van hulle het dalk gesê: “Wel, wat gaan jy doen met 
hierdie aangetaste kind as dit misluk?” Maar sy het geweet dit 
gaan nie misluk nie. Iets was in haar, wat vir haar gesê het dit 
kan nie misluk nie. As Hy ooit God was, bly Hy steeds God. Dit 
kan nie faal nie. Daarom, was sy steeds volhardend.
78 Dan kon sommige van hulle dalk gesê het: “Die kring 
waaraan jy behoort, in die samelewing, sal jou uitlag.” Lag 
of nie lag nie, het vir haar geen verskil gemaak nie. Iets was 
binne-in haar. Sy was steeds volhardend.
79 Party van hulle het dalk gesê: “Jy sal uit jou kerk gesit 
word.” Uitgesit of nie uitgesit nie, sy was op haar pad, iets 
het haar na Jesus getrek! Daar sou niks in haar pad staan 
nie, geen struikelblokke nie. Sy was volhardend. Niks het in 
haar pad gestaan nie.
 Uiteindelik het sy aangekom waar Hy was.
80 Baie mense dink: “Net omdat jy kom waar Hy is, is alles 
oor.” Dis verkeerd. Hy kan hier in hierdie gebou kom vanaand 
en Homself lewend vertoon, na tweeduisend jaar, deur die 
dinge wat Hy beloof het om in hierdie dae te doen. Hy het 
gisteraand. Hy doen dit elke aand. Hy doen dit oral. Hy bewys 
dat Hy steeds leef. En jy sou in Sy Teenwoordigheid kon 
wees, maar dit is nie dit nie. Nee, meneer. Soms ondervind jy 
moeilikheid, wanneer jy in Sy Teenwoordigheid kom. Sy het.
81 Toe sy daar aangekom het, toe sê Jesus, Hy is “nie gestuur” 
na haar ras nie. Die einste Een na wie sy in die geloof gekom 
het, het haar weggewys. Dit is ’n les. Die einste Een wat…Sy 
het deur al hierdie hekke gegaan, van smart en teleurstelling, 
en alles, om daar te kom, deur Iets wat in haar klop, haar sê 
om te gaan; toe sy daar by Hom kom, het Hy haar botweg 
geweier. En behalwe dit, het Hy gesê haar ras is niks anders 
as ’n klomp honde nie. “Dis nie gepas vir My om die kinders se 
brood te vat en dit vir julle honde te voer nie.”
82 Wat as Hy die-die Pinkstermense “honde” sou noem? 
Goeiste, ek weet nie wat sou gebeur het nie. Wat as Hy sou 

sê: “Metodiste-honde, Baptiste-honde”? My opinie, hy sou 
teruggegaan het en vir die pastoor gesê het hy was tog maar 
al die tyd reg, daar is niks aan hierdie Kêrel nie. Maar as jy ’n 
houvas het, en iets het ’n houvas op jou, gaan dit anders wees.
83 “Ek’s nie na julle ras honde gestuur nie. Nie gepas vir 
My om die kinders se brood te neem en vir julle te gee nie. 
Ek is nie na julle gestuur nie. Julle herlewing is nie, julle 
maatskappy borg dit nie, en Ek is nie na julle gestuur nie. 
En dit is nie gepas vir My om My tyd aan julle te bestee, 
wanneer julle maar net honde is nie. En waarom moet Ek 
My tyd op julle mors?” Watter teleurstelling sou dit nie wees 
vir ’n vrou wat nie geloof gehad het nie, wat nie vasbeslote 
was nie! O, as die kerk dit maar kon sien! Maar sy het 
steeds bly vashou.
84 Sy was nie ’n—’n kweekhuisplant wat opgepiep moes word 
nie, een van die soort wat jy oral moet bespuit, julle weet, om 
die goggas daarvan weg te hou. ’n Goeie gesonde plant, jy hoef 
dit nie te bespuit nie. ’n Goeie gesonde plant, ’n gogga kan nie 
daarby kom nie, dis vol gesondheid.
85 En ’n goeie wedergebore geloof in God, ’n ware opregte 
Heilige Gees geloof, niks gaan dit onderkry nie. Dit kan dit 
nie doen nie. Dis volhardend. Dit gaan na die doel wat God 
daarvoor beloof het. Daar gaan niks dit onderkry nie. Dit gaan 
in elk geval. Ja, sy was nie ’n baster nie.
86 Vandag, alles wat ons het is gebaster. Jy praat van 
bastermielies, ek sien dit op die borde hier. Dit is nie goed nie. 
Dit maak mense dood. Kyk na Reader’s Digest, het gesê: “As 
vroue aanhou om dit te eet, wat gaan gebeur, hulle sal nie meer 
hulle babas kry, oor twintig jaar van nou af nie. Hulle sal nie 
in staat wees om aan hulle kinders geboorte te gee nie.” Dit 
breek dit af, tot kanker ’n houvas kry. O, alles, die hele ding is 
wurm-gevreet. Dit slaan sekerlik wetenskap, oor evolusie, uit.
87 Jesus het gesê, God het gesê, in die begin: “Laat elke saad 
voortbring van sy soort.” Neem jy bastermielies, en baster dit, 
en plant dit; plant daardie selfde saad volgende jaar, het jy 
niks. Jy het ’n graan wat beter lyk, maar jy het niks. Hulle het 
alles verbaster, in die wêreld.
88 Neem jy ’n muil; en, of neem ’n—’n donkiehings en baster 
dit met ’n merrie, jy kry ’n muil, maar daardie muil kan 
homself nie voortbring nie. Hy is die onnoselste ding op aarde. 
Ek het hulle gedrywe, my hele lewe hier, jy sal…hy sal wag 
tot die allerlaaste oomblik, om jou te skop. Hy weet niks nie. Jy 
kan hom niks leer nie.
89 Praat jy met hom, is hy nes ’n klomp sogenaamde Christene 
met die ore wat uitstaan: “Ha? Ha?” Hulle doen nie eens…
Balk, hulle weet nie waaroor hulle balk nie. “Dae van 



VOLHARDEND 13

wonderwerke is verby. Daar is nie so-iets soos genesing nie.” 
Maar neem jy ’n mooi…Hy weet nie waarvandaan hy kom nie. 
Hy weet nie wie pappa of mamma is nie.
90 Maar ’n egte opreggeteelde perd weet wie sy pappa 
was, wie sy mamma was, wie sy oupa, oupa-grootjie, 
groot-groot-groot-groot-, die hele pad terug. Hy weet 
waarvandaan hy kom.
91 So weet ’n egte wedergebore Christen waar hy vandaan 
kom. Sy oorsprong was nie by John Wesley, Luther, of iemand 
anders nie. Dit begin op die Pinksterdag, toe God Self tussen 
Sy mense gekom het. En Hy is die Woord wat gemanifesteer 
word. Jy kan vir hom die Woord noem, en hy sal “Amen!” sê.
92 Die ander een sê: “Ek weet nie Daarvan nie.” Sien jy daardie 
donkie, baster? Sien, dit weet nie waarheen hy gaan nie, hy weet 
nie waarvandaan hy kom nie. Hy is in ’n vreeslike toestand.
93 Daardie vrou was nie daardie tipe nie. Sy was geen 
basterplant nie. Sy het iets beetgekry. Jy hoef haar nie te piep 
en haar bespuit het, en te sê: “Nou, skat, asseblief, laat ek 
jou nou soebat. Jy moet daarheen kom,” nie. Nee, meneer. 
Niemand nie. Alles het haar probeer verhinder.
94 ’n Ware Christen veg vir sy posisie. Hy moet alleen staan, 
hy en God, en hy veg elke duim grond, sodat jy hom nie hoef op 
te piep nie.
95 Dis wat die probleem vandag is met die Pinksterkerk, ons 
het Pinksterbabas wat net besprinkel en bespuit is met hierdie 
en daardie, en die ander, totdat dit ’n klomp basters uitgedraai 
het. Wat ons vandag nodig het, is ’n huisskoonmaak, van die 
preekstoel die hele pad tot die-die opsigter, en ’n weerbegin, en 
om ’n bietjie opregte geloof in die mense ingebore te kry. Ja.
96 Nee, sy was nie ’n baster, soos wat ’n sogenaamde oes 
van gelowiges vandag is nie. Wat het sy gedoen? Sy het 
erken Hy is reg.
97 Die Woord en geloof erken altyd die Woord is reg. Amen. 
As jou geloof nie elke woord van God se Woord beklemtoon, 
met ’n amen nie, is daar iets verkeerd met jou ondervinding. 
Die Bybel het gesê: “Hy is dieselfde gister, vandag, en vir 
altyd.” As dit nie daarop amen sê nie, dan is daar iets verkeerd. 
Jesus het gesê: “Die werke wat Ek doen sal julle ook doen.” As 
dit nie amen daarop sê nie, dan is daar iets verkeerd. As dit nie 
elke Woord van God se belofte beklemtoon, met ’n amen nie, is 
daar iets verkeerd.
98 Sy het erken dat Hy reg is. Sy het erken sy is niks anders as 
’n hond nie. Maar sy was agter krummels aan.
99 Sal nie ons wees nie. O, nee. Ons moet op ’n sitplek geplaas 
word, en: “As hulle my nie die eerste aand bedien nie, sal ek 
nie die volgende aand teruggaan nie.

100 Nou, sien, o, hoe verskillend was sy nie. Afgesit, en 
teruggestoot, uitgestoot, eenkant gesit, wat dit ook al was, sy was 
vasbeslote. Sy het volgehou, volhard. Iets in haar binneste, het 
vir haar gesê sy gaan dit kry ongeag hoe lank sy moes wag, wat 
sy moes deurmaak. Sy sou dit in elk geval kry. Sy was agter die 
krummels aan. Sy wou nie ’n volle-gang maaltyd gehad het nie. 
Sy het gesê: “Die honde eet die krummels onder die baas se tafel.”
101 Dis hoe om dit te doen. Moenie die voorste gestoeltes inneem 
nie; neem die agterste gestoeltes in. Moenie maak…Wees net 
die geringe persoon. Die weg na bo is ondertoe, altyd. “Hy wat 
homself verneder, sal verhoog word. Hy wat homself verhoog, 
sal verneder word.” Die pad boontoe is ondertoe, altyd.
102 Onthou, sy het nog nooit ’n wonderwerk gesien nie. Sy was 
’n Heiden, maar sy het geloof gehad.
103 Sy was ietwat soos die hoer, Ragab. Sy het vir die spioene 
gesê…Sy het nie gesê: “Wag tot ek sien hoe Josua sy hare 
kam. Wat, hoe lyk al julle generaals? Of watter soort swaarde 
gebruik hulle? Watter instrumente het hulle? Watter soort 
oorlogvoering?” nie. Sy het gesê: “Ek het gehoor dat God met 
julle is. Dis goed genoeg vir my. Ek wil genade hê.” Sy het geglo.
 “Geloof kom deur die gehoor, en die gehoor van die Woord 
van God.”
104 Kyk: “Terwille van hierdie woord, terwille van hierdie 
woord,” het Jesus gesê, omdat sy volgehou het, en gekom het.
105 Nou eers het sy Hom “Seun van Dawid” genoem. Nou 
as…Sy het, as ’n Heiden, geen aanspraak op Hom as die Seun 
van Dawid gehad nie. Maar toe sy gesê het: “Here,” was Hy 
haar Here, maar nie Seun van Dawid, daarvoor nie.
106 Sy het die regte benadering tot God se gawe gehad. En 
dis die enigste manier om ooit enigiets te ontvang, is kom 
met die regte benadering. Sy was die eerste Heiden op wie ’n 
wonderwerk ooit verrig is. Geloof erken die Woord is reg, dis 
nederig en eerbiedig. En dis dieselfde vandag, wees gewillig om 
enige rol te speel, enige plek: “net sodat ek daar kom.”
107 Het julle al ooit opgelet Martha, in die Teenwoordigheid 
van Jesus, was volhardend? Martha, toe sy uitgekom het, 
hoewel sy ’n broer gehad het wat Hom liefgehad het, hoewel sy 
haar huis oopgemaak het en die kerk verlaat het, ensovoorts, 
en Lasarus en Hy vriende was; en Lasarus was dood, in die 
graf, en was al vier dae daarin, alreeds bederf. Die neus het al 
ingeval, die vlees van die bene af. Hy was dood.
108 Ek het gepraat met ’n vrou wat behoort aan ’n ander geloof 
wat nie glo dat Hy meer as net ’n profeet of ’n goeie man was nie.
109 Ek sal toegee Hy was ’n profeet. Maar, Hy was meer as 
’n profeet, Hy was die God van die profete. Hy was alles wat 
die profete was, was in Hom, plus God, en dit alles tesame het 
Hom gemaak.

110 Ons het daarheen gegaan, een aand, sy het gesê: “As ek dit 
vir jou bewys, Mnr. Branham!” Het gesê: “Ek het net een fout 
te vind met jou Boodskap.”
 Ek het gesê: “Ek hoop die Here het, het net een fout met 
my te vind.”
111 Het gesê: “Jy spog te veel oor Jesus.” Het gesê: “Jy—jy 
maak Hom God.”
112 Ek het gesê: “Hy was God. As Hy nie God was nie, was Hy 
die grootste bedrieër wat die wêreld ooit gehad het.”
 Sy het gesê: “Jy maak Hom Goddelik.”
 Ek het gesê: “Hy was Goddelik.”
 “O,” het gesê: “Hy was—Hy was ’n goeie man.”
113 Ek het gesê: “Hy was meer as ’n goeie man. Hy was God. 
Hy was Goddelik.”
 Het gesê: “Ek sal vir jou bewys, deur jou eie Bybel, Hy was 
nie Goddelik nie.”
 Ek het gesê: “Hoe kan jy dit doen?”
114 Sy het gesê: “In Johannes, die 11de hoofstuk, toe Jesus na 
die graf gegaan het, om Lasarus op te wek, het die Bybel gesê: 
‘Hy het geween.’”
 En ek het gesê; “Is dit jou Skrif?” Ek het gesê…
 “Ja.”
 Ek het gesê: “Jy misluk…”
 Het gesê: “Hoe kon Hy ween en Goddelik wees?”
115 Ek het gesê: “Hy was beide mens en God. Dit was ’n mens 
wat geween het, sekerlik. Ek sal toegee dit was ’n mens wat 
geween het. Maar toe Hy aan die kant van die graf gestaan het, 
sy tenger liggaampie opgerig het, en gesê het: ‘Lasarus, kom 
uit,’ en ’n man wat dood was, vier dae, op sy voete gestaan het 
en weer gelewe het, was dit meer as ’n mens.” Ja, meneer.
116 Verderf het sy meester herken. Die siel het sy Skepper 
herken. En hy was vier dae se reis êrens heen; ek weet nie, 
julle ook nie. Maar, in elk geval, toe Hy gepraat het, het hy 
uitgekom. Amen. Dit was meer as ’n mens.
117 Hy was ’n mens toe Hy van die berg afgekom het, daardie 
aand, nadat Hy gekom het, honger was; het daar gekom kyk 
aan die bome, om iets te kry om te eet, gekyk aan ’n boom, toe 
Hy die boom vervloek het wat geen vrugte gehad het nie. Hy 
was ’n mens toe Hy honger was. Maar toe Hy vyf brode en twee 
visse geneem het, en vyfduisend gevoed het, sewe mandjies vol 
oorskiet stukke opgetel het, dit was meer as ’n mens. Dis dit.
118 Hy was ’n mens toe Hy daar gelê het op die water daardie 
nag, agter in ’n skip. Krag het van Hom uitgegaan, die hele 
dag lank, gepreek, en die siekes genees; krag wat Hom verlaat 
het, van die mense, die gedagtes in hul harte onderskei. En 

tienduisend duiwels van die see het gesweer hulle sou Hom 
daardie nag verdrink. Daardie ou skippie soos ’n prop daar, het 
op-en-af gedobber. Die duiwel het gesê: “Ek het Hom nou.” En 
dit het gelyk asof dit alles verby was. Maar toe Hy eenmaal 
wakker geword het, opgekom het en Sy voet op die rand van 
die boot geplaas het, en opgekyk het en gesê het: “Swyg, wees 
stil,” en die winde en die golwe Hom gehoorsaam het, was dit 
meer as ’n mens. Dit was God.
119 Hy was ’n mens toe Hy om genade geroep het, aan die 
kruis, waar. Toe Hy geroep het Hy’s dors en hulle Hom asyn 
gegee het, dit was ’n mens. Toe Hy gesterf het, gebloei het, 
uitgeroep het, gekruisig is, gespyker aan ’n kruis, was Hy 
’n mens. Maar op die Paasoggend toe Hy die seëls van die 
grafkelder verbreek het en weer opgestaan het, en gesê het: 
“Ek is Hy wat dood was, en lewe tot in ewigheid,” was dit 
meer as ’n mens. Dit was God in ’n mens, Sy Seun.
120 Geen wonder nie, Martha met hierdie insig, sy was 
volhardend in die Teenwoordigheid van Jesus. Het gesê: “As U 
hier was, sou my broer nie gesterf het nie. Maar selfs nou, wat 
U ook al van God vra, God sal dit vir U gee.”
121 O, as ons net daardie woorde vanaand in ons harte kan 
kry! “Ek weet ek sit in ’n rystoel. Ek weet ek het kanker, het 
hartprobleme, wat dit ook al is. Ek weet die dokter sê my 
laaste uur is voorhande. Maar selfs nou, Here!” Wat U God 
ook al vra, Hy sal dit doen. En Hy sit aan die regterhand 
van Sy Majesteit, om in te tree na ons belydenis. Wees net so 
volhardend soos Martha was.
122 Het gelyk asof Hy haar weggewys het. Het Hom laat roep, en 
Hy het nie gegaan nie. Het weer laat roep, en Hy het nie gegaan 
nie. Uiteindelik, nadat hy begrawe is, vier dae, hier is Hy. Maar 
sy het steeds volgehou. Sy het ’n houvas op iets gehad. Sy het Sy 
werke gesien en sy het geweet dit is God. Sy het geweet dit is. Sy 
het volgehou. Sy het gekry waarvoor sy gevra het.
123 Die Sunamitiese vrou, in die teenwoordigheid van Elia, het 
volgehou. O, die baba was dood, en het op sy bed gelê. En Elia 
het ’n gesalfde staf probeer stuur, met Gehási, om op die kind 
te lê. Maar haar geloof was nie in die staf nie, dit was in die 
profeet. Sy het geweet dat God in daardie profeet is, want sy het 
gesien die woorde wat hy gesê het kom uit. Hy was ’n bevestigde 
profeet, en sy het geweet dat wat Hy gesê het van God gekom 
het. En sy het gesê: “So waar as u siel lewe, ek sal u nie verlaat 
voordat ek uitvind waarom nie.” En sy het by hom gebly. Sy het 
volhard totdat sy gekry het waarvoor sy gevra het.
124 Dit herinner my, hier nie lank gelede nie, het ’n vroutjie 
van Kalifornië gekom toe ek nog in Jeffersonville gewoon het. 
Dit was omtrent drie of vier jaar gelede. Sy het ’n gewas gehad, 
en die gewas alleen het vyftig pond geweeg. Hulle moes haar 

in die gebou indra, het haar agter gesit. Hulle…Sy het geweet 
ek sou daardie aand daar wees. Sy het gedink ek gaan vir 
die siekes bid. Maar ek het net gekom om met die gehoor te 
praat, miskien omtrent wat ons vanaand hierbinne het. Nadat 
klaargemaak is met praat…Sommige van hulle het vir haar 
gesê: “Hy bid nie vanaand vir die siekes nie.”
125 Maar sy wou voor gebid wees, het sy in haar hart gesê, en 
het geglo. Sy was tevore in die byeenkoms, en het gesê: “Ek 
glo as Broer Branham vir my sou bid, sal ek genees word.” En 
daardie aand het twee of drie diakens haar rondgedra, en aan 
die kant van die hui-…die gebou uitgegaan, agterom gekom, 
haar by die deur neergelê.
126 En ek het begin uitstap met Billy Paul, agterlangs. Sy 
het my aan die broekspyp gegryp, so. Sy het gesê: “Broer 
Branham,” sy het gesê: “ek het nog altyd geglo as jy God sou 
vra, sou God my genees.”
127 Ek het my hand daar op haar gelê, ek het gesê: “Dan, 
suster, volgens jou geloof, sal dit met jou wees.”
128 ’n Paar maande daarna ontmoet ek haar daar in ’n—’n 
byeenkoms. Daar was sy, het met ’n perfekte middellyf gestaan. 
Die vyftig-pond gewas was weg. Sy het gesê: “Ek sal enige vrou 
hierbinne in die kleedkamer inneem, en haar laat sien of daar 
êrens op my ’n merk is. Hier is my foto, wat ek was.”
129 Wat was dit? Of jy nou vir die siekes gebid het of nie, sy het 
volgehou. Sy het van Kalifornië gekom, om genees te word, en 
sy sou nie enigsins anders teruggaan behalwe as genees nie. Sy 
het volhard.
130 Ek onthou dat ek geroep is na die bed van ’n sterwende 
seun, hier ’n paar jaar gelede, met swart witseerkeel. En hulle 
wou my nie daar laat ingaan nie, omdat ek kinders gehad 
het. Die dokter het gesê: “Jy kan nie daar ingaan nie, jy’s ’n 
getroude man.”
131 Ek het geweet hy is Katoliek, en ek het gesê: “As—as die 
seun Katoliek was, sou jy die priester laat ingaan?”
 Hy het gesê: “Ja, maar hy’s—hy’s nie getroud nie.”
 Ek het gesê: “Hy besoek kinders, ensovoorts.”
 Het gesê: “Dis nie die vraag nie, Mnr. Branham.”
132 Ek het gesê: “Jy sou ’n priester laat ingaan en hom die 
laaste plegtigheid gee. Dit is die laaste plegtigheid. Die seun is 
sterwend. Laat ek by hom uitkom.”
133 Wel, uiteindelik het ek hom omgepraat. En hy het my 
aangetrek soos ’n Klu Klux Klan, of iets, allerhande goed oor.
134 En die ou moeder en vader het daar gestaan. Ek het van 
’n byeenkoms af gekom, en die-die ou moeder en vader het 
gesê: “As jy sal bid, sal my kind lewe.” Die seun was omtrent 

sewentien, agtien jaar oud. Het ’n kardiogram daar gehad, ’n 
masjien, van een of ander soort. Hy was al vir twee of drie dae 
bewusteloos, en hy het niks geweet nie. Die moeder en vader 
het my ontvang toe ek binnegekom het. Ek het neergekniel en 
’n eenvoudige gebedjie van geloof gebid.

 Ek het gesê: “Meneer, glo jy God?”
135 Hy het gesê: “Met my hele hart, al wat ek wil hê jy moet 
doen is om God te vra. God sal dit gee.”
136 Ek het gesê: “Dankie, broer, vir jou vertroue. Mag ek dit 
nooit teleurstel nie.”
137 Ek het hande op die kêreltjie gelê, en gebid: “Here Jesus, 
laat hierdie vader en moeder se geloof by myne aansluit, en 
vanaand voor U troon kom. Laat hierdie seun lewe en nie sterf 
nie, want ons glo. In Jesus se Naam.”
138 Het opgestaan. En die vader het uitgereik en die moeder 
beetgekry bo-oor die ou ysterlongetjie, van ’n ding waarin hy 
daar asemgehaal het, en het gesê: “Moeder, is dit nie wonderlik 
nie? Is dit nie wonderlik nie? O, dis so wonderlik!”
139 En daardie verpleegstertjie wat daar gestaan het, sy was 
verstom. Daardie kappie het amper van haar kop af geval. Sy 
het omgekyk, en sy het gesê: “Meneer, ek verstaan nie. Hoe kan 
jy so optree, jy en jou vrou, en jou seun is sterwend?”

 Hy het gesê: “Skat, my seun is nie sterwend nie.”
140 “Wel,” het gesê: “dokter het gesê dat hy sterwend is.” 
Het gesê: “Daardie,” wat die masjien ook al was, het gesê: 
“wanneer ’n hart eers so swak word, met hierdie koors, is dit 
nog nooit in die geskiedenis bekend dat dit ooit terugkeer nie.”
141 Ek sal nooit daardie ou patriarg se geloof vergeet nie. Hy 
het behoort aan, meen ek, die A. B. Simpson beweging. Het 
nadergestap en sy hande gesit op die skouers, hy was omtrent 
sestig jaar oud, het sy hande op die skouers gesit van hierdie 
meisietjie, haar in die oë gekyk. Hy het gesê: “Skat, jy kyk na 
daardie masjien. Dis al wat jy ken om na te kyk. Maar ek kyk 
na ’n belofte, dat God gesê het Hy sal dit doen.”
142 Dit hang af van waarna jy kyk. Hulle het mekaar omhels, 
en was verheug daar, broer. En hy is getroud, en nou ’n 
sendeling in Afrika, met twee kinders. Waarom? Omdat ’n 
vader en moeder kon bly vashou toe dit die donkerste uur was. 
Volhardend! Ja, meneer, volhardend! Geloof in God hê!
143 Klein Miga, in die teenwoordigheid van al daardie 
vierhonderd opgeleide profete, het volgehou toe hy ’n visioen 
van God gehad het. Hoewel hulle…Hy het verskil. Hulle het 
hom ontmoet en vir hom gesê: “Nou, ons sal jou in die vereniging 
terugneem as jy net dieselfde ding sal sê, jy, as wat hulle sê.”

144 Hy het gesê: “Soos die Here leef, ek sal net sê wat Hy my sê 
om te sê.” En sy visioen is getoets aan die Woord van God, en 
hy het sy profesie uitgespreek, ongeag.
145 Hulle het gesê: “Ons sal hom in die binneste kerkers gooi, 
en hom verdrukking, brood van verdrukking, en water van 
verdrukking gee.” “En wanneer hulle terugkom,” het hy gesê 
sou hy met hom handel, Agab het.
146 Hy het gesê: “As jy hoegenaamd terugkom, het God nie 
met my gepraat nie.” Hy was volhardend. Hy het geweet 
waar hy staan.
147 Die blinde man wat deur Jesus genees is, kon nie teen 
hulle teologie argumenteer nie. Hulle het gesê: “Wie het jou 
oë geopen?”
 Hy het gesê: “’n Man genaamd Jesus van Nasaret.”
148 Het gesê: “Hierdie Man is ’n sondaar. Ons weet nie waar 
Hy vandaan gekom het nie.”
149 Nou, hy het hulle ’n goeie antwoord gegee. Hy het gesê: 
“Julle is die godsdienstige leiers van die dag. En hierdie Man 
het my my sig gegee, en tog weet julle nie waar Hy vandaan 
gekom het nie.” Hy het self heel goeie teologie gehad. Hy kon 
nie met hulle redeneer nie. Maar hy het een ding geweet, hy 
kon sien. En hy was nie skaam nie. Sy vader en moeder was 
skaam om iets daaroor te sê, maar nie hy nie. Hy het dit gesien. 
Hy het dit gevoel. Hy het die resultate daarvan gehad. Iets het 
hom vertel, en hy het volhard.
150 Filippus, sodra hy gesien het, gisteraand se les, wat, toe hy 
in die Teenwoordigheid van Jesus Christus gekom het, toe hy 
Simon se…of Andréas se broer gesien het. Fil-…
151 Petrus het in die Teenwoordigheid gekom, wat toe Simon 
was, het in die Teenwoordigheid van Jesus gekom. Simon is 
geleer, as ’n kind, dat die Messias ’n profeet sou wees. Toe hy in 
Sy Teenwoordigheid ingestap het, en Hy vir hom gesê het: “Jou 
naam is Simon en jy is die seun van Jona.” Hy het volhard. Hy 
was toe gereed. Het die hoof van die kerk geword.
152 Toe Filippus Dit gesien het, het hy, nôg ’n goeie Bybelleser 
gekên wat die waarheid geken het. Hy het volhard. Hy het om 
die berg gegaan en hom gekry.
153 En toe Natánael gekom het. ’n Bekende man, ’n ware 
Hebreër inderdaad, ’n man, stoere Hebreër, ware goeie 
mens, goeie integriteit, hy was ’n groot man. Maar in die 
teenwoordigheid van sy priester en die teenwoordigheid van 
elkeen van hulle, toe Jesus na hom gekyk het en gesê het: 
“aanskou ’n Israeliet in wie daar geen bedrog is nie,” het hy 
gesê: “Rabbi, hoe ken U my? Ek het U nog nooit tevore gesien 
nie. Hoe het U geweet wie ek is?”

154 Hy het gesê: “Voor Filippus jou geroep het, toe jy onder die 
boom was, het Ek jou gesien.”
155 Hy het aan Sy voete geval, en gesê: “U is die Christus, 
die Seun van die lewende God. U is die Koning van Israel.” 
Waarom? Hy het volhard ongeag wat enigiemand anders 
gedink het. Hy het die Ding ontmoet waarvan hy gelees het. 
Wat hy verwag het om in Jesus te vind, het hy gekry.
156 ’n Klein prostituut-vroutjie het daar na die put gekom, 
op ’n dag, om water te kry. Daar sit Jesus, ’n gewone Man 
aangetrek in gewone klere, eet gewone kos, praat gewone taal, 
sommer algemene straat-taal soos wat enigiemand anders 
gepraat het. En sy het met Hom gepraat; Hy het met haar 
gepraat. Hy het gevind waar haar fout is, en Hy het gesê: 
“Gaan roep jou man en kom hierheen.”
 Sy het gesê: “Ek het nie ’n man nie.”
157 Het gesê: “Jy het reg gesê. Jy’t vyf gehad, en die een 
met wie jy nou lewe is nie joune nie.” Gou het daardie 
voorbestemde saad in haar hart tot Lewe gekom!
158 Toe Dit die Fariseërs getref het, het Dit die hele ding 
sommer swart laat word. Hulle het gesê: “Hierdie man is 
Beëlsebub. Hy is ’n fortuinverteller.”
159 Maar sy het geweet die Woord is “skerper, kragtiger as 
’n tweesnydende swaard, en ’n Onderskeier van die gedagtes 
van die hart.”
160 Sy het gesê: “Meneer, ek sien dat U ’n Profeet is. Ons het 
in vierhonderd jaar nie een gehad nie. Ek sien dat U ’n Profeet 
is. Maar ons weet dat wanneer die Messias kom, sal Hy vir ons 
hierdie dinge vertel.”
161 Hy het gesê: “Ek is Hy wat met jou praat.” Sekerlik sal die 
Een wat die wonderwerk gedoen het, nie ’n leuen vertel nie. Hy 
was ’n Profeet. Sy…Hy het gesê: “Ek is daardie Messias. Ek is 
die Een, wat met jou praat. Ek is Hy.”
162 Haar nou probeer stop? As iemand al ooit in die Ooste was, 
weet jy, die man in die straat sal nooit na ’n prostituut luister nie. 
Sy het glad nie ’n stem gehad nie. Maar probeer haar stop, soos ’n 
huis wat brand op ’n winderige dag, jy sou dit nie kon doen nie. 
Reg in die straat af het sy gegaan, uitgeroep: “Kom, kyk ’n Man 
Wie vir my die dinge vertel het wat ek gedoen het. Is dit nie die 
einste Messias nie? Daar sit Hy nou daar by die put. Dis die einste 
Messias. Ons het daarna uitgesien dat daardie Man kom, en daar 
sit Hy. Hy het my hierdie dinge vertel.” Die Bybel het gesê dat die 
mense geglo het vanweë die vrou se getuienis.
163 Ter afsluiting, kan ek sê. Ek sien ’n paar Spaanse mense 
hier sit, ek kan dit sê. Ek was in ’n ou Mexiko, nie lank gelede 
nie, by die—by die arena daar, een of ander soort plek. Ons kon 
nie in die bul-arena, of die groot arena, kom nie, maar ons het 

’n plek daar gekry waar etlike duisende mense saamgekom het. 
Broer Espinoza, ek dink ’n Gemeente van God broer, julle ken 
hom almal, van Kalifornië. Hy was my tolk.
164 Die aand tevore het daar ’n ou blinde man oor die platvorm 
gekom, wat glad nie kon sien nie. Ek het na hom gekyk. Ek het 
goeie skoene aangehad, en goeie klere. Arm ou man, verflenter, 
broek afgeskeur, sy ou hoed vasgewerk met—met, het gelyk soos 
binderstou. En hy was blind; wit baard wat afhang. Sy ou, groot 
ou voete, en het miskien nie skoene aangehad, in jare nie. Vol stof. 
Totaal blind. Ek het na hom gekyk. Ek het gedink: “My pa sou 
omtrent daardie ouderdom wees, as hy gelewe het.”
165 Ek het oorgeglip na hom toe. Ek het gesê: “Aangename 
kennis?” Broer Espinoza het getolk.
166 Ek het my voet langs syne gesit, om uit te vind. Daar was ’n 
gordyntjie dwarsoor die platvorm omtrent vier of vyf maal so 
wyd soos dié. Ek het gedink: “As my skoene hom pas, sal ek my 
skoene vir hom gee.” O, sy voete was baie groter as myne. Ek 
het my skouers langs hom gehou, asof ek my arms om hom wou 
sit, sy skouers was breër as myne. Ek het toe gesien ek kon hom 
nie my baadjie gee nie. Ek het gedink: “God, wat kan ek doen? 
Arme ou kêrel, het waarskynlik nie ’n ordentlike maaltyd in sy 
lewe gehad nie.” En daar was hy, het ou weggegooide tortillas 
daar êrens geëet; maar moes tog die bietjie geld wat hy gehad 
het, spandeer om ’n vetkers te kry, om dit op ’n miljoen-dollar 
goue altaar te brand, vir sy sondes, lewe in sulke bygeloof en 
duisternis soos daardie! Ek het gedink: “Watter tyd! Hoe kan 
die noodlot so boos wees?”
167 Ek het my arm om hom gesit, en uitgeroep: “O God, wees 
hom genadig!”
168 Hy het geskree: “Gloria a Dios!” En omtrent net toe het ek 
omgekyk, hy kon sien so goed as ek kon, het oor die platvorm 
beweeg.
169 En die-die volgende aand toe ons inkom, was daar ’n stapel 
ou klere en tjalies, en hoede, so twee of drie voet hoog, soos dit, 
regoor. Hoe het hulle ooit geweet aan wie dit behoort? Dink jy 
hulle het omgegee? Hulle het daardie oggend kerk toe gekom 
teen agtuur of nege-uur, geen sitplekke om in te gaan sit nie; 
sommer daar, en die reën giet neer, en leun net teen mekaar. 
Die vroue met hulle hare wat sommer afhang, en wat die 
kinders en goed vashou. Die reën giet neer, het teen nege-uur 
gekom, en ek sou nie daar wees voor omtrent agt-dertig of nege 
daardie aand nie. Hulle wou seker maak hulle gaan daar wees. 
Het net daar gestaan en wag totdat ek ingekom het.
170 Hulle het my aan ’n touleer laat afsak, aan die agterkant 
van die arena, waar ek so ingekom het, na die platvorm 
uitgestap het. Billy Paul…En ’n man wat ek Mañana genoem 
het, wat “môre” beteken, hy was altyd so stadig om my te kom 

haal. En toe het ek gesê: “Kom maar net môre, jy het vanaand 
klaar bederf.” Toe het hy my daarheen gebring en my laat sak, 
en ek het ingekom op die platvorm.
171 Broer Jack Moore, baie van julle ken hom, net hier oorkant 
by Shreveport, hy was by my; en Broer Espinoza en verskeie van 
die broers. Toe terwyl ons daar op die platvorm gestaan het, het 
Billy gekom. Ek het gehoor daar’s ’n groot saamtrek, daar ver 
daar, daar was duisende maal duisende sitplekke daarin.
172 Billy het gesê: “Pappa, jy sal iets moet doen. Die Spaanse 
vroutjie hier,” het gesê: “sy het ’n dooie baba in haar arms.” 
Het gesê: “Daardie baba is vanoggend dood, sê hulle, vroeg. 
En—en Mañana het daardie gebedskaartjies uitgegee, en,” het 
gesê: “en hy het nie meer ’n gebedskaart nie, en ek het nie een 
nie.” Het gesê: “En sy is vasbeslote om daardie baba in die 
gebedsry te bring.” Het gesê: “Ons het omtrent vierhonderd 
daar, gereed om voor gebid te word.”
173 Ek het gesê: “Wel,” ek het gesê: “laat haar net agterlangs 
bly. Want as sy vorentoe kom, sal dit elkeen van hulle dit wil 
laat doen.” En ek het gesê: “Ons kan dit nie doen nie. Sê haar 
om net in die ry in te val miskien môre. Ons gaan nog môre 
hier wees om haar ’n gebedskaart te gee.”
174 Hy het gesê: “Kom jy soontoe en probeer dit.” Het gesê: 
“Ek het driehonderd plekaanwysers daar wat haar nie eens 
kan keer nie, en,” het gesê: “sy sal nie eens negentig pond weeg 
nie.” En het gesê: “Jy kan haar nie keer nie.” Het gesê:”Sy 
hardloop tussen jou bene deur, spring oor hulle skouers, of 
enigiets, met hierdie dooie baba.”
175 En ek het gesê: “Broer Jack,” ek het gesê: “sy ken my nie. 
Sy sal my nie van jou onderskei nie. Gaan soontoe en bid vir die 
baba, en dit sal dit so afhandel.” En ek het gesê: “Baba dood?”
 Het gesê: “Ja.” Ek het gesê…
176 Ek het gepraat oor geloof wat die vaste vertroue is, die 
vaste vertroue van dinge waarop gehoop word. En ek was aan 
die praat. En Broer Espinoza het begin voort te praat, soos 
wat ek gepraat het. Broer Jack het soontoe begin gaan om vir 
die baba te bid. En soos ek begin kyk het, het ek hier voor my 
gekyk, en daar was ’n Mexikaanse babatjie, geen tande nie, hy 
was so klein. Hy het geglimlag, na my gekyk, ’n visioen.
177 Ek het gesê: “Wag ’n oomblik, Broer Jack. Bring die baba 
hierheen.” En toe het hulle ’n pad oopgemaak.
178 Hier kom die vroutjie, met die bidsnoer in haar hande, en 
val op die vloer, roep uit: “Padre!”
179 En ek—ek het haar opgerig. Ek het gesê: “Moenie.” Sy het 
’n blou en wit, gestreepte kombersie gehad; ’n klein, stywe 
baba, omtrent so lank, het in haar arms gelê.
 Ek het gesê: “Vra haar wanneer dit dood is.”

180 Het gesê: “Dit het in die dokter se kantoor gesterf, daardie 
oggend, omtrent nege-uur.” En dit was omtrent nege-dertig 
of tienuur daardie aand. En sommer sopnat, sy het gestaan; 
haar hare het afgehang. Mooi vroutjie en sy, waarskynlik haar 
eerste baba. Sy het so vyf-en-twintig jaar oud gelyk, of so-iets.
181 En ek het gesê: “Broer Espinoza, moenie hierdie gebed 
tolk nie, want ek het pas ’n visioen gesien van ’n klein dooie 
ba-…of ’n babatjie daar wat vir my lag.” Ek het gesê: “Dit is 
dalk die baba.”
182 En ek het my hande op die kombersie geplaas, en ek het 
gesê: “Liewe Hemelse Vader, ek weet nie wat die visioen 
beteken het nie, maar ek het die babatjie gesien. As daardie 
baba, U gereed is om hom na die lewe terug te roep, sal ek om 
sy lewe roep, in die Naam van Jesus Christus.” Hy het ’n skree 
gegee, en daardie kombers geskop en so begin skree. En ek…
183 Die Sakemanne se Voice het dit geplaas, nie lank gelede nie. 
Ek het gesê: “Broer Espinoza, moenie nou iets daaroor sê nie. 
Stuur jy ’n hardloper agter daardie baba en daardie vrou aan, en 
kry hom by die dokter en kry ’n ondertekende verklaring voor jy 
dit nou publiseer,” het ek gesê: “want dit moet waar wees. Ons 
weet nie.” So, toe het hulle ’n hardloper gestuur.
184 En die dokter het ’n verklaring onderteken. “Die baba het 
gesterf aan dubbele longontsteking,” daardie oggend in sy… 
om nege-uur in sy kantoor. “Dit het geen asemhaling gehad 
nie. Sy hart het gaan staan, was dood en styf.
185 En daar was daardie vroutjie. Waarom? Omdat sy volgehou 
het. Niks sou haar keer nie. Sy het volgehou. Sy het volhard, al 
sou haar priester haar uit die kerk sit (hy sou sekerlik), maak 
nie saak wat gebeur het nie. Sy het toevallig by die draad 
gekyk, ’n paar aande tevore, en sy het daardie ou blinde man 
sy sig gesien ontvang. “As God sig aan die blinde kon gee, sou 
Hy die dooie kon opwek!” En sy het ’n behoefte gehad. Sy het 
volgehou, soos die Siro-Feniciese vrou. Sy het haar begeerte 
gekry omdat sy volgehou het.
186 Broer en suster, ons is in die Teenwoordigheid van Jesus 
Christus. Hy het gesê: “Waar twee of drie in My Naam 
vergader, daar is Ek in hulle midde. Waaroor hulle ook al 
saamstem, sover dit een ding raak, en vra, sal hulle ontvang.” 
Laat ons nou volhardend wees in die Teenwoordigheid van 
God, soos ons ons hoofde buig.
187 Ons Genadige Hemelse Vader, ons het nou vir omtrent 
dertig minute, of meer, gepraat vir U Koninkryk. [Leë kol op 
band—Red.] God het die belofte gemaak. God is verplig tot 
Sy belofte. Laat ons, Here, onthou, en soos daardie vroutjie 
wees, volhardend. As Jesus hier in ons midde is, laat ons 
dan aan Hom vashou totdat ons bereik het dit waarvoor ons 
gekom het.

188 As daar diegene vanaand hier is, wat nie gered is nie, 
mag hulle vashou totdat die reddende genade van God hulle 
ontvang het.
189 As hulle hier is sonder die doop van die Heilige Gees, mag 
hulle wees soos daardie vroutjie, nie tyd of iets anders in die 
weg laat staan nie. Hulle sal vashou en volhardend wees totdat 
die Heilige Gees hulle lewe met die genade van God vervul.
190 As hulle siek is, mag hulle nie laat los nie. Mag hulle 
vashou soos Jakob, hoe volhardend was hy nie. Hy het 
vasgehou, en gesê: “Ek sal U nie laat gaan voor U my seën 
nie.” Daardie seën het die lewe vir hom beteken, en so beteken 
dit vir ons vanaand. En genesing beteken lewe vir ons, Here.
191 Ons bid dat U Teenwoordigheid sal kom, dat ons in staat sal 
wees om ’n houvas op U te kry, en U ’n houvas op ons sal kry, 
soos U met Jakob gemaak het, daardie worstelende prins; dat 
U ons naam sal verander, van ’n kerkboek hier op aarde, na die 
Lam se Boek van die Lewe in die Hemel. Volhardend, vashou 
totdat God Sy belofte in ons bevestig! Ons vra dit in Sy Naam.
192 Here, ons weet ’n Woord van U sal meer beteken as ’n 
miljoene wat enigiemand anders kon praat. Kom, Here, en 
bevestig dit, dat ek die Waarheid gepraat het. U is dieselfde 
gister, vandag, en vir altyd. U is die Woord. U was die Woord 
wat in Noag was. U is die Woord wat in Moses was. U was die 
Woord wat in Elía was. U was die Woord wat in Dawid was. 
U is die Woord wat vlees geword het en tussen ons is vanaand. 
U is hier om elke belofte wat U vir hierdie uur gemaak het, 
te bevestig. “Soos dit was in die dae van Sodom,” al hierdie 
beloftes wat U gemaak het, U is hier om Dit te bevestig. Skenk 
dit, vanaand, Vader. Ons sal kyk om U hier te sien.
193 En dan mag die kerk na bo reik in die geloof en ’n houvas 
kry, en sê: “Ek is volhardend, Here. Ek sal hier bly soos die 
onregverdige regter op wie die weduwee ’n houvas gehad 
het.” En as daardie onregverdige regter, om van die weduwee 
ontslae te raak, haar begeerte vir haar gegee het, hoeveel te 
maar sal die Hemelse Vader gee vir diegene wat Hy verwag om 
aan Hom vas te hou vanaand? Skenk dit, in Jesus se Naam, bid 
ons. Amen. Geseënd sy die Here!
194 Ek wil sien…Billy, het jy kaartjies uitgegee? [Iemand 
antwoord—Red.] Twee honderd? Watter is dit wat jy vandag 
uitgegee het, H? Waarvandaan het ons begin; een, gisteraand, 
het ons nie? [“Ja.”] Laat ons êrens anders begin vanaand. Die 
gebedskaart vanaand is H.
195 Wie ook al gebedskaarte het, hou hulle vas. Sien, ons gaan 
vir elkeen bid. Hou net vas, hou vas aan daardie gebedskaart. 
Gee jy ’n mens ’n gebedskaart, is hy sestig persent genees net 
daar. Sien? Hy weet hy gaan in die ry kom, so dus hy moet dit 
net hou. Dis waarom ons hulle uitgee.

196 Laat ons begin by, laat ons sien, by…laat ons dit van 
tagtig af maak vanaand, begin by tagtig, negentig, honderd. 
Wie het gebedskaart H, H, soos Hemel? H, tagtig, steek op jou 
hand. Kyk of ek…Miskien is ek verkeerd. Ons sal dan maar 
van êrens anders begin. Meneer? Ek het dit nie gesien nie. 
[Iemand sê: “Ver daar agter.”—Red.] O, hier agter. Goed, kom 
hiernatoe, meneer. H, tagtig.
197 H, een-en-tagtig, wie het een-en-tagtig, sal jy jou hand 
opsteek? Een-en-tagtig, hier oorkant. Kom, dame.
198 Twee-en-tagtig, wie het twee-en-tagtig, sal jy jou hand 
opsteek? Net daar, twee-en-tagtig? Goed, twee-en-tagtig, wie 
het gebedskaart H, twee-en-tagtig? Daar is tagtig, een-en-tagtig; 
ons wil H, twee-en-tagtig hê. Hoe sal jy dit in Spaans sê? Is dalk 
iemand in Spaans. Goed, goed, twee-en-tagtig.
199 Drie-en-tagtig. H, drie-en-tagtig, wie het gebedskaart H, 
drie-en-tagtig? Kyk op jou gebedskaart. Kyk na jou buurman 
se gebedskaart, miskien is hulle doof en kan nie hoor nie. H, 
drie-en-tagtig, drie-en-tagtig?
200 Moenie daardie kaarte neem as julle hulle nie gaan gebruik 
nie. Sien? Kry hulle, gebruik hulle. Sien? Moet hulle nie vir 
iemand anders gee nie. Hou hulle self. Jy sal weggewys word 
in die gebedsry, sien. So neem jou kaartjie, kom, luister na die 
instruksies voor die byeenkoms. Neem jou gebedskaart en bly 
dan in jou sitplek, sien.
201 H, drie-en-tagtig, waar is dit? Vier-en-tagtig? Die 
dame hier. Vyf-en-tagtig, ses-en-tagtig. Dis reg, reageer 
gou. Ses-en-tagtig, sewe-en-tagtig, agt-en-tagtig, 
nege-en-tagtig. Negentig, een-en-negentig, twee-en-negentig, 
drie-en-negentig, vier-en-negentig, vyf-en-negentig, 
ses-en-negentig, sewe-en-negentig, agt-en-negentig, 
nege-en-negentig, honderd. Tel hulle, Broer Grant, as jy sal, en 
kyk of hulle almal in die gebedsry kom.
202 Nou ek gaan almal hierbinne nou vra. Ons sal oor omtrent 
tien, vyftien minute klaar wees. En gaan almal hierbinne vra 
om in julle sitplekke te bly, wat nie geroep is nie. Wees heel 
eerbiedig, stil. Wees nou volhardend.
203 Laat ons julle nog ’n storietjie gee. Eenmaal was daar ’n 
vrou. Jesus het…Sy roem het versprei oorsee in Gadara, en ’n 
vroutjie het hierheen gekom; of, nie in Gadara nie, dit was ’n 
ander streek. En sy het van Hom gehoor. Sy het bloedvloeïng 
gehad. Sy het gekom na die byeenkoms waarby Jesus was, by 
die seekus, maar sy kon nie by Hom uitkom nie. En toe sê sy in 
haar hart, luister nou, in haar hart, dat: “As ek Sy kleed kan 
aanraak, sal ek gesond word.” Onthou julle die storie? Nou, sy 
het deurgeglip en Sy kleed aangeraak.
204 Nou wat het gebeur? Jesus het omgedraai en gesê: “Wie het 
My aangeraak?”

205 Wel, Petrus het Hom bestraf. Dink nou net daaraan, terwyl 
hulle kyk of hulle almal daar is. Petrus het Hom bestraf. Hy 
het gesê: “Here!” Iets soos dit: “Wel, mense sal wonder of U by 
U verstand is.”
206 Wel, almal: “Hallo, Rabbi! Hallo, Profeet! Is dit die jong 
Profeet van Nasaret? Is dit die Galilése Profeet? Hallo, daar!”
207 “Weg met so ’n Man,” het die priesters en hulle almal gesê. 
“Gee pad van Hom af, almal.”
208 Maar hy het vasgehou nieteenstaande, sy het. Sy het gesê: 
“As ek net Sy kleed kan aanraak!” Sy het.
209 Toe het Petrus gesê: “Wel, U laat mense dink U is van U 
verstand af.”
210 Hy het gesê: “Maar Ek merk dat Ek swak geword het.” 
Hoeveel weet dit? Deug, wat “krag” beteken, het van Hom 
uitgegaan.
211 En Hy het rondgekyk oor die gehoor totdat Hy die vrou 
gekry het. En toe Hy die dametjie gekry het, wat het Hy 
vir haar gesê? Hy het gesê: “Jou geloof het jou gered.” Het 
haar van haar bloedvloeïng vertel, dat sy gered is. Is dit reg? 
[Gemeente sê: “Amen.”—Red.]
212 Nou hoeveel glo dat Hy gister, vandag, en vir altyd 
dieselfde is, steek jou hand op. Hoeveel weet dat dit die 
Waarheid is? In Hebreërs 3, staan daar: “Op hierdie oomblik is 
Hy ’n Hoëpriester wat deur ons swakhede geraak kan word.” 
Hoeveel weet dit? [Gemeente sê: “Amen.”—Red.]
213 Wel, as Hy gister, vandag, en vir altyd dieselfde is…Net, 
Hy is nie, in fisiese vorm nie; wanneer Hy so terugkeer, is die 
tyd verby, sal Hy die Kerk met Hom neem.
214 Maar Hy is hier in die vorm van die Heilige Gees, om in my 
en in jou in te kom, en Sy selfde werke te doen. Hy het gesê, in 
Johannes 14:12: “Hy wat in My glo, die werke wat Ek doen sal 
hy ook doen.” Is dit reg? [Gemeente: “Amen.”—Red.]
215 En as die Woord in ons is, en ons die Waarheid praat, en 
dit is die Woord wat Hy vir vandag beloof het, is die Woord 
van God dan nie “skerper as ’n tweesnydende swaard, en ’n 
Onderskeier van die gedagtes en voornemens van die hart” 
nie? Sê die Bybel dit? [Gemeente sê: “Amen.”—Red.] Was al die 
profete nie in staat om die gedagtes in—in die mense se gemoed 
te onderskei nie? Is dit reg? [“Amen.”] Waarom? Dit was die 
Woord wat in hulle was, God se Woord vir daardie dag. Sien? 
Dis hoe hulle bevestig is. Dit was hulle getuigskrifte. Nie een 
van hulle het aan ’n organisasie behoort nie, nie een nie, het 
nooit nie. Hulle getuigskrifte was hul bediening.
216 God het gesê: “As daar een onder julle is wat geestelik is 
of ’n profeet, en wat hy sê kom uit, luister dan na hom, want 

Ek is met hom. Maar as dit nie uitkom nie, wel, moenie na hom 
luister nie.” En dit moet nie net een keer wees nie, dit moet 
aanhoudend die heeltyd; vir profete.
217 Daar is ’n gawe van profesie, wat in die kerk is, wat 
ondersoek moet word deur die-deur die ondersoekers, voor dit 
aan die kerk oorgedra kan word, natuurlik. “Laat dit voor twee 
of drie beoordelaars wees, en dan word dit vir haar vertel.”
218 Maar ’n profeet word ’n profeet gebore, voorbestem, 
verordineer. “Jeremia,” het God gesê: “voor jy selfs in jou 
moeder se skoot gevorm is, het Ek jou as ’n profeet oor die 
nasie bestem.” Johannes die Doper, sewehonderd-en-twaalf 
jaar voor hy gebore is: “Hy is die stem van een wat roep in die 
wildernis: ‘Berei die weg van die Here.’” Sien? Sekerlik.
219 Let nou op, toe Jesus hier op aarde was, het Hy die offer 
gebring vir genesing en vir verlossing. Glo ons dit? [Gemeente 
sê: “Amen.”—Red.] Jesus sou nie vanaand kon kom en jou red 
nie; Hy het dit alreeds gedoen. Die sondevraagstuk is besleg. 
Hy is die Lam van God wat die sondes van die wêreld wegneem, 
weggeneem het. “Hy is vir ons oortredinge deurboor. Deur Sy 
wonde het daar vir ons genesing gekom.” Dis ’n verlede tyd. 
Maak nie saak hoeveel jy sal uitroep, en hoeveel jy sal uitroep 
nie, dit sal nie ’n greintjie help totdat jy dit aanvaar nie.
220 “En Hy is die Hoëpriester wat sit aan die regterhand 
van die Majesteit Omhoog, om voorspraak te maak op ons 
belydenis.” Jy moet dit aanvaar en dit bely. Sien dis korrek. 
Dieselfde manier met genesing.
221 Maar wat daarvan as Hy vanaand hier gestaan het, hierdie 
pak klere gedra het wat Hy vir my gegee het? Wat sou Hy in die 
gebedsry gedoen het? Hoe sou jy weet dit is Jesus? Sien? Nou, in 
soverre as iemand sou kom en sê: “Jesus, sal U my genees?”
 Hy sou sê: “Ek het dit reeds gedoen.”
222 Nou as hy spykermerke in hul hande gehad het; en enigeen 
sou dit kon hê, sien, enige merk kon wees.
223 Maar wat is dit, hoe weet jy, wat weet jy watter soort 
wingerdstok dit is? Dis watter soort lewe dit daarin het. En 
elke wingerdstok, as die eerste…Die eerste loot wat uit 
daardie Wingerdstok, Jesus Christus, gekom het, hulle het ’n 
Boek van Handelinge daarna geskryf. Is dit reg? [Gemeente sê: 
“Amen.”—Red.] As Dit ooit ’n ander een voortbring, sal hulle 
nog ’n boek van handelinge skryf. Want as dit druiwe gedra 
het, die eerste een, kan dit nie die volgende keer suurlemoene 
hê nie. Maar, ’n suurlemoen loot kan daarin lewe, dis ’n 
sitrusvrug. Maar dit lewe op sy eie; dit sal altyd suurlemoene 
voortbring, dis die geënte loot daarin. Maar as die Wingerdstok 
self ’n loot voortbring, sal dit vrugte dra soos die eerste een 
het, want dit sal die Lewe wees wat in Jesus Christus is, sal in 
daardie loot wees. Dis reg.

224 Jesus het gesê: “Hy wat in My glo, die werke wat Ek doen, 
sal hy ook.” Nou, as Hy hier was, sou Hy aan Sy Lewe geken 
wees, en aan die dinge wat Hy vir hierdie eeu beloof het.
225 Hoeveel was gisteraand hier, laat ons jou hand sien. Almal 
van julle, veronderstel ek. Goed. Nou daar is mense…
226 Elkeen in daardie ry, so ver as wat ek weet, is ’n totale 
vreemdeling vir my. As dit reg is, steek jou hand op. Elkeen is 
’n…Is jy ’n vreemdeling? [Die persoon sê: “Ja.”—Red.]
227 Hoeveel daarbuite is vreemdelinge vir my? Goed. Al wat 
ek jou vra om te doen is om geloof te hê en te glo dat ek jou die 
Waarheid vertel het.
228 Nou, kyk, Christus het hierdie dinge vir die laaste dae 
belowe. Nou, ek weet julle het groot stryders hier in die stad 
gehad, miskien Oral Roberts en, o, soos oorlede Jack Coe 
en daardie groot manne van die geloof; hulle het in hul tyd 
gelewe. Maar onthou die laaste teken wat die Heidense wêreld 
gesien het voor die beloofde seun in Abraham se tyd gekom 
het, wat die vader van almal is, en Jesus het dieselfde ding 
belowe; die laaste teken wat vir die uitverkore Kerk getoon 
is, onthou nou, daar was Een. Twee het heengegaan en in die 
Sodom gepreek, hulle het nooit hierdie teken getoon nie; ook 
word dit nie vandag nie. Maar aan die geroepe Kerk, is die 
teken getoon; en so het Jesus geprofeteer dit sal dieselfde ding 
wees, sien, God gemanifesteer in vlees, sien, wat die gedagtes 
wat in die hart is, onderskei. Sien? Nou, Hy het dit beloof! 
“Beide hemele en aarde sal faal, maar Dit sal nie.”
229 Nou as Hy dit sal manifesteer, om te toon dat Hy hier 
teenwoordig is, hoeveel van julle sal Hom glo vir julle genesing 
en waaraan julle ook al behoefte het? [Gemeente juig—Red.]
230 Nou, Here Jesus, nou is dit by U, Vader. Wat ook al U 
wil is, laat dit geskied. Ek is U dienskneg. Hulle is almal U 
diensknegte, of baie van hulle hierbinne. Laat hulle wat nie U 
diensknegte is nie, deur U Teenwoordigheid…in die wete dat 
hulle dalk voor môre in U aangesig sal moet kyk. Nou kan U 
vir hulle glimlag met genade, maar dan sal U hulle regter wees.
231 Laat dit gebeur, Here, dat Jesus tussen ons sal kom, 
vanaand, en optree en maak soos Hy gedoen het voor Sy 
kruisiging; sal versekering vir ons wees, in die aangesig van 
alle heidense godsdienste, dat ons Verlosser nie dood is nie, 
maar uit die dood opgestaan het. En na tweeduisend jaar, 
is Hy net so lewend vanaand as wat Hy toe was. En mag 
ons, soos hulle van Emmaus, sê: “Het ons harte nie in ons 
gebrand toe Hy met ons gepraat het langs die pad nie?” Laat 
U Teenwoordigheid bekend wees. Mag ons U sien, vanaand, 
in die Krag van U opstanding. En dan mag die mense dan glo, 
Here, vanweë U groot verhewe Teenwoordigheid. Ons vra in 
Jesus Christus se Naam. Amen.

232 Nou ek neem elke gees…Elkeen van julle is ’n gees. 
Onthou, julle het my nog nooit gesien nie; julle sien hierdie 
ou verslete dop hier wat hierdie Stem verklaar. Nou hierdie 
Stem kom óf van God, óf nie, net soos julle s’n. Hierdie stem 
word maar net in hierdie dop rondgedra, wat ek dit eendag sal 
verruil vir ’n nuwe een wat nie oud sal word nie. Maar, vriend, 
elkeen ’n gees. So wanneer julle beweeg, sien, wanneer jy daar 
beheer het, sien, onderbreek dit. Sit net regtig stil, wees in 
gebed. Ek wil hê julle…As God iets doen, moet ons dankbaar 
teenoor Hom wees. Sekerlik. Prys Hom, wees dan eerbiedig en 
kyk. Sit net regtig stil, en glo met julle hele hart.
233 Nou julle daarbuite wat geen gebedskaarte het nie, maak 
nie saak waar julle is nie, glo julle maar net en sê dit: “Here 
Jesus, wat hy vir ons gesê het, dis in die Bybel. Ons…Ek weet 
dat U dit belowe het, en ek weet dat dit U moet wees. Dit kan 
nie daardie man wees nie; hy is ’n man soos ek is, of soos my 
man, of soos my seun, of broer, of wat nog.” Sien?
234 Maar ’n gawe is nie iets nie, ’n mes, wat jy vat en dinge 
mee gaan doen nie, ’n gawe nie. Een van hierdie dae, gaan ek 
vir my ’n groot tent kry en na ’n stad kom, en sommer daar bly 
vir maande aaneen, sien, en net leer. ’n Gawe, is om jouself uit 
die pad uit te kry, sodat God kan inkom, sien wat Hy toon, wat 
Hy doen. ’n Gawe is nie: “Ek het die krag om dit te doen, ek 
het die krag!” nie. Jou krag van ’n gawe is om jouself uit die 
pad uit te kry. En die gawe wat God jou gegee het, opereer dan 
daardeur, sien, nadat jy uit die pad uit is. Sien?
235 Nou, ek kan Hom nie vir my iets laat vertel nie. Hy moet 
dit doen. Nou om tyd te bespaar…Ek’s regtig laat.
236 Maar kom hier, dame, ek wil hê jy moet net hier staan. Ek 
het ’n paar oomblikke gelede gepraat oor ’n vrou by die…
by die put. Was jy gisteraand hier? [Die suster sê: “Nee, 
meneer.”—Red.] Jy was nie hier nie. Was jy ooit tevore in een 
van die byeenkomste gewees? [“Nee, meneer.”] Nooit tevore 
gewees nie. Dit is haar eerste keer. Ons is vreemdelinge. Sy 
was nie eens gisteraand hier nie. Het nooit instruksies daaroor 
gehad nie. Niks maar staan net hier. [“Dis reg.”] Nou staan 
ons. Onthou jy die storie van die vrou by die put? [“Ja, 
meneer.”] Dit was ’n klein toneeltjie iets soos dié, en die Man 
en die vrou het vir hul eerste keer in die lewe ontmoet.
237 Nou, hierdie vrou was in, sy was in…Sy was in skande. Sy 
het te veel kere getrou, en sy—en sy het met ’n man saamgeleef 
met wie sy nie getroud was nie, en—en dit was ’n baie slegte 
ding. En Jesus het met haar gepraat.
238 Nou julle onthou, Hy het gesê, in Johannes 5:19: 
“Voorwaar, voorwaar, Ek sê vir julle, die Seun kan niks uit 
Homself doen nie; maar wat Hy die Vader sien doen, dit doen 
die Seun ook so.” Daarom, Jesus het nooit een ding verrig 



30 DIE GESPROKE WOORD

sonder om dit eers in ’n visioen te sien nie, anders het Hy 
daar iets verkeerds gesê. “Die Seun doen niks totdat Hy die 
Vader dit eens sien doen nie.” Nie Hom hoor nie; “Hom dit sien 
doen.” En dan die Vader…
239 Hy het ’n behoefte gehad om deur Samaria te gaan. Hy was 
na Jerigo oppad, maar Hy het na Samaria gegaan, die stad Sigar. 
En Hy het hierdie vrou ontmoet, en Hy het met haar begin praat 
totdat Hy gevind het waar haar probleem was. Toe het Hy vir 
haar vertel wat haar probleem is, en gou, sy in daardie toestand, 
het sy besef dat dit die teken van die Messias is.
240 Wel, as dit Hy gister is, sal dit dieselfde Een vandag wees, 
as Hy gister, vandag, en vir altyd dieselfde is. Is dit waar, 
gehoor? [Gemeente: “Amen.”—Red.] Sien?
241 Nou ons ontmoet vir ons eerste keer. Ek is nie Hy nie, en jy’s 
nie sy nie, maar Hy is steeds God. [Die suster sê: “Amen.”—Red.] 
Dis reg, sien. Nou as jy geloof kan hê in—in wat ek sê, in die 
Woord! Ek sal nooit iets sê wat nie in hierdie Woord is nie. 
[“Prys die Here!”] Hy kan dalk dinge buite daardie Woord doen; 
maar solank as Hy net Dit doen, weet ek Dis dan reg, sien. [“Ja, 
meneer.”] En nou; jy ken my nie, ek ken jou nie.
242 So daarom, as jy siek sou wees, en ek het hande op jou 
gelê en geskree, soos daardie groot stryder, Broer Roberts, of 
party van hulle, Broer Allen of party van daardie manne, lê 
jou hande op en sê: “Halleluja, die Here genees jou,” dis goed. 
Jy glo dit, en dit sal werk. Sien? [Die suster sê: “Amen.”—Red.] 
Sien? Maar nou wat as Hy hier staan en sê iets wat jy gedoen 
het, of een of ander rede dat jy siek is, of iets wat daar deur die 
lewe gebeur het, of iets wat jy nie moes gedoen het nie? [“Dit 
sal goed wees.”] O, dat—dat jy kon weet dat dit reg moet wees, 
heeltemal duidelik dan in jou gemoed. [“Dis reg.”] Dis reg.
 Sou dit in julle s’n, daar? [Gemeente: “Amen.”—Red.]
243 Nou waaroor praat ek met die vrou? Sien, ek het nooit by 
daardie boodskap vanaand gebly nie (ek het by volhardend 
uitgekom), sien, dit sou my na preek laat verander het. En 
moet nou na onderskeiding terugkom, myself laat ontspan, 
William Branham eenkant toe kry.
244 Hoeveel het ooit daardie foto gesien wat hier in Houston 
geneem is? En julle…Dis hier. Dis nou hier voor, sien. Dit hang 
net langsaan, tussen my en die vrou, nou net. Daar is Dit, maal 
reg in die rondte. As die vrou daarvan wil getuig; sy weet, in 
die laaste paar sekondes was daar iets soos ’n regte aangename 
gevoel. [Suster sê: “Ja.”] As dit reg is, steek jou hand op. [“Amen. 
Amen.”] Sien? Ek kyk reguit Daarna. Sien, dis soos in ’n ander 
dimensie te lewe. Ek hou Dit dop, deur die vrou. [“Amen.”]
245 Nou, die dame, een ding, sy is uitermate senuweeagtig. 
[Suster sê: “Ja.”] En dis waarvoor jy wou hê ek moet bid. En 

dis net natuurlike oorsake tans vanweë hierdie tyd van die 
lewe waarin jy leef, op hierdie ouderdom ensovoorts, dit maak 
jou senuweeagtig.
246 Nog iets, jy’t iets in jou sy, dis—dis soos klein lugsakkies, 
soos, kom in jou sy bymekaar. [Die suster sê: “Dis reg.”—Red.] 
Nou is dit reg? [“Ja, meneer.”] Steek jou hand op, as 
daardie…[“Dis—dis ’n verklaring van die dokter.”] Sien? 
[“Prys Sy heilige Naam!”]
247 Nou, sien, nou daar is dit weer, iemand sê: “Hy het geraai.” 
Jy, ek gaan sê wie dit is, een van hierdie dae, sien. Moet dit 
nie doen nie. Jy kan jouself nou nie verberg nie, onthou, sien. 
Die-die Woord, Dis hier, Self. Nie ek nie, vriend; ek’s net jou 
broer. Maar die Woord is hier.
248 Hier, sy is ’n goeie mens, laat ons sien of ek dit geraai 
het. Ek weet nou nie wat ek gesê het nie. Dit sal deur daardie 
band moet kom, want ek weet dit. Nou net ’n oomblik. Ja. 
Ja, sy—sy raak senuweeagtig, wat veroorsaak is van ’n—’n tyd, 
haar ouderdom en dinge. Sy’s…
249 En dan, nog ’n ding, jy’t ’n—’n operasie gehad. [Die suster sê: 
“Ja, meneer, ek het.”—Red.] En dit was ’n vroulike saak, ’n ruk 
gelede. Dis reg. [“Ja.”] Dit het jou senuweeagtiger as ooit gemaak. 
Dis reg, is dit nie? [“Ja, meneer, dit is.”] Uh-huh, dis reg. En dit 
het jou senuweeagtig gemaak, want op hierdie tyd van die lewe, 
het jou senuweeagtiger gemaak. Nou, dink jy ek raai dit? [“Nee.”]
250 Hier is nog iets. Daar is ’n—’n dogter by jou, klein 
dogtertjie. En sy is hier, en sy ly aan pampoentjies. [Die suster 
sê: “Ja. Amen.”—Red.] Is dit reg? Sit daar. En daar is ’n vrou, 
’n ander vrou, ’n vriend van jou [“Ja, meneer.”], en sy het 
verstandelike beklemming [“Ja.”], soos senuweeagtig en dan 
verstandelik. [“Amen.”] Is dit reg? [“Halleluja!”] Nou as jy 
teruggaan, lê daardie sakdoek op hulle; die pampoentjies sal 
weggaan en sy sal daaroor kom, en jy sal gesond word. Gaan, 
glo in die Naam van die Here Jesus.
251 Glo julle? [Gemeente juig en sê: “Amen.”—Red.] Dit was Jesus 
gister, dis Jesus vandag! Julle moet weet dat dit Iemand is, sien. 
Ja. Iemand het. Nou, daar, kyk, dit was agter my. Sien? Sien? Dis 
nie…Ek kon dit nie doen nie. Julle-julle weet dit moet een of 
ander Krag wees; dan nie? [“Amen.”] Glo julle dis die Here Jesus, 
volgens Sy belofte? [“Amen.”] Die Here seën julle.
252 Aangename kennis, dame. Ek is ook ’n vreemdeling vir jou. 
Ek ken jou nie. Ek het jou nog nooit in my lewe gesien nie. Ons 
is vreemdelinge. Dit is ons eerste ontmoeting, sover ek weet. 
Maar nou as die Here Jesus my iets oor jou sou vertel, dat iets 
soos daardie dame daar, wat dit ook al was, sal jy glo dat dit 
die Here Jesus is in plaas van…Dit sou nie ek wees nie, weet 
jy. En nou sou jy kon sê, soos die Fariseërs: “Dis Beëlsebub, ’n 
bose gees.”

253 En omdat hulle gesê het die Gees van God, wat daardie 
werk in Hom gedoen het, is “’n bose gees,” was dit laster teen 
die Heilige Gees, wat nooit vergewe sal word wanneer Dié in 
hierdie dag kom nie. Dis waarom hierdie nasie vandag in die 
oordeel staan. Daar’s niks oor behalwe net oordeel nie. Dis 
vol Jack Rubys, ensovoorts, so daar kan niks anders daarmee 
gebeur as net oordeel nie.
254 Nou jy’s ongesteld. Jy was na ’n dokter. Hy wou regtig ’n 
operasie aanbeveel. Daardie operasie is aan die kolon. [Die 
suster sê: “Dis reg.”—Red.] Dit is waar, is dit nie? [“Amen.”]
255 Hier is nog ’n ding. Jy het desperaat nodig ’n geestelike… 
[Die suster sê: “Ja. Amen.”—Red.] Jy het nie lekker gevoel nie. 
Jy’t soort van weggespoel, ’n bietjie, en jy wil terugkom. [“Dis 
reg.”] Wel, jy’s nou terug. Nou gaan, glo met jou hele hart, 
en jy sal gesond word, in Jesus Christus se Naam. Jou sondes 
word jou vergewe. Nou gaan, glo.
256 Nou, ek het nooit gesê: “sondes word vergewe” nie. Hy het 
dit gesê. Sien, dit was nie ek nie. Dit was Hy, sien.
257 Glo julle? [Gemeente sê: “Amen.”—Red.] Nou dit behoort 
die res van julle sommer te laat weet dis Hy wat hier is. Is 
dit nie reg nie? [“Amen.”] As julle net sou glo! Julle moet net 
geloof hê. Moenie twyfel nie. Wees eerbiedig en glo God. Nou, 
sien, julle is in Sy Teenwoordigheid.
258 Nou, as een van daardie onderskeidings die Seun van God 
laat sê het: “krag het uitgegaan,” wat dink julle sou dit aan my 
doen, ’n sondaar wat deur Sy genade gered is? Sien? Dit sou 
wees, julle weet wat dit sou wees.
259 Net ’n oomblik, dit is nie die vrou nie. Sê, jy wat pas 
genees is, daar, dame, wat na jou sitplek teruggaan, kyk net ’n 
oomblik na my. Daar is ’n—’n man wat daar reg voor jou sit, 
wat sinusprobleme het, wat net daar sit. Ja. Glo jy dat God jou 
gesond sal maak? Glo jy? Goed.
260 Sê my wat hy aangeraak het. Ek ken die man nie, het hom 
nog nooit in my lewe gesien nie. As dit reg is, wuif jou hand, as 
ons vreemdelinge vir mekaar is.
261 Nou, kyk, sodat julle nog iets kan weet. Sy vrou wat daar 
by hom sit, glo julle God kan vir my sê wat met haar verkeerd 
is? Sal julle glo ek is Sy profeet, of Sy dienskneg? Sal julle dit 
doen? [Gemeente: “Amen.”—Red.]
262 Sy het hooikoors. As dit reg is, steek jou hand op, dame. 
Goed. Nou, as julle albei sal glo! Julle het Iets aangeraak. Glo 
nou, en dit sal julle verlaat.
263 Glo julle God? [Gemeente sê: “Amen.”—Red.] Moenie 
twyfel nie. Hê geloof in God.

264 Hier is ’n man. Ek het hierdie man nog nooit gesien 
nie. Hy is ’n hele entjie jonger as ek, en ek het hom nog 
nooit tevore gesien nie. As ons vreemdelinge is, meneer, vir 
mekaar, steek jou hande op. Goed. Ek het hom nog nooit 
gesien nie.
265 Nou laat ons ’n prentjie neem, in die Bybel, laat ons neem 
toe…toe Jesus Simon Petrus ontmoet het. Ek sou my kon 
voorstel hy was ’n man van omtrent daardie ouderdom, sy hare 
het begin dun word, toe Jesus hom ontmoet het. Nou kyk. Hy 
het met hom gepraat.
266 Nou, as ek die man nie ken nie, hom nog nooit gesien 
het nie, beide van ons met ons hande omhoog, ons is totale 
vreemdelinge vir mekaar. Nou, die ander was vroue, laat ons 
sien wat van hierdie man.
267 Kyk jy nou na my, net vir ’n oomblik, as jou broer. En nou 
as die Here iets sou sê wat jy gedoen het, of iets wat jy behoort 
te gedoen het, of nie behoort te gedoen het nie, of wat dit ook 
al is, sal jy weet of dit die waarheid is of nie. [Die broer sê: “Ja, 
meneer.”—Red.] Jy sou weet. En dan as Hy jou kan vertel wat 
met jou verkeerd is, of iets wat op jou gemoed lê, wat jou siekte 
is, of—of so-iets, jou iets vertel wat jy—jy sal weet of dit die 
waarheid is of nie. Dan as Hy jou kan sê wat was, en jy weet 
of dit waar is of nie; as Hy jou vertel wat gaan wees, dan sal jy 
weet dit moet waar wees.
268 Nou sal dit almal hierbinne laat…Neem maar my tyd met 
hierdie man, en praat met hom. Dit is die eerste een.
269 Nou kyk jy hiernatoe, net ’n oomblik, soos ons praat. Mag 
die Here my nou help. En glo jy wat die Bybel sê is waar? [Die 
broer sê: “Ja, meneer.”—Red.]
270 Glo jy dat dit die uur is dat Jesus moet kom; dat die Kerk 
gekom het van regverdigmaking, heiligmaking, doop van die 
Heilige Gees, net soos die piramiede soos dit wat kom? En nou 
gaan die boonste steen so perfek moet wees dat, wanneer die 
Kopsteen kom, dit net daarby sal moet inpas. Die bediening 
moet so begin, en net die hele tyd na die minderheid kom, 
kleiner groepe kry, en kleiner groep, totdat uiteindelik die 
Steen en die gebou ontmoet. Hy is die Kopsteen, neem die 
hele gebou met Hom, wat die Kerk is. Hulle almal sal opstaan, 
reguit terug van hierdie eerste waak af, daar tot die sewende, 
en almal in die Wegraping gaan. Elkeen het hulle dag vir hulle 
bestem gehad, en hulle het hul hervormers en stigters gehad, 
ensovoorts, reg daardeur. En in hierdie laaste dag, het dit weer 
tot ’n arend gekom, wat terug in die profetiese eeu is, om dit 
bymekaar te bring.
271 Glo jy dit, die Woord en Steen, die Een wat kom? [Die 
broer sê: “Ek glo.”—Red.] Jy het ’n baie goeie gevoel omtrent 
jou, meneer.

272 Nou, wat jou probleem is, jy het ’n ongeluk gehad. In 
daardie ongeluk, is jy vergas met koolstofmonoksiedgas. 
Dit is waar. Dit het jou vergiftig. Dit het jou in jou lewer 
vergiftig, en jy het daarmee probleme gehad. Jy het probleme 
met jou maag gehad. [Die broer sê: “Reg.”—Red.] Jy het 
probleme met jou hart gehad. [“Reg.”] En dit het jou so 
senuweeagtig gemaak dat jy vir jouself in ’n kompleks 
ingebou het. Jy’s arm, moet teruggaan werk toe. Maar jy 
is bang om terug te gaan werk toe, jy’s bang vir daardie 
koolstofmonoksiedgas. Maar dit gaan in orde wees. Nou, 
onthou, as—as Jesus Christus vir my sal sê wie jy is, sal…
Nou daardie dinge is waar, is hulle nie? As Hy my sal sê wie 
jy is, sal jy dit aanvaar en weet, en teruggaan en goeie moed 
hê? Sal jy dit doen? Jou naam is Mnr. Wagner. [“Dis reg.”] 
Gaan terug, op jou pad.
273 Glo julle nou? [Gemeente: “Amen.”—Red.] Met julle hele 
hart, glo julle? [“Amen.”] “As jy kan glo, is alles…Alles is 
moontlik vir hulle wat glo.”
274 Glo jy nou dat God daardie vroulike probleme vir jou sal 
genees? Nou gaan maar net voort oor die platvorm en sê…
[Die suster roep uit—Red.] Amen. Sien? God seën jou.
275 Nou, dame, wanneer jy soggens opstaan, is jy styf, jy kan 
kwalik baie rondbeweeg, artritis. Maar glo jy dat God artritis 
genees? [Die suster sê: “Ja.”—Red.] Goed, gaan op jou weg, 
sê: “Dankie, Here.” [“Maar ek—ek het nie…Het genesing 
vir senuwees nodig.”] Goed, meneer, dis wat jou artritis 
veroorsaak het, sien, is jou senuwees. “As jy kan glo, is alle 
dinge moontlik,” maar eers moet jy dit glo.
276 Wat dink jy, meneer? Glo jy met jou hele hart? Glo jy 
God genees hartprobleme en maak jou gesond? [Die broer 
sê: “Sekerlik!”—Red.] Goed, gaan op jou weg, sê: “Dank U, 
Here Jesus.”
277 Nou, dame, jy’s omskadu, dit beteken kanker. [Die suster 
sê: “Reg.”—Red.] Glo jy God sal kanker genees? [“Ja.”] Goed, 
aanvaar dit en gaan op jou weg, sê: “Dank U, Liewe God,” en 
glo met jou hele hart.
278 God kan maagprobleme genees, of enigiets anders. Glo jy 
dit? [Die suster sê: “Ja, meneer.”—Red.] Goed, gaan op jou weg, 
en juig, sê: “Dank U, Here Jesus.”
279 Glo jy God sal jou vroulike probleme genees, daardie gedrup? 
Goed, gaan op jou weg, sê: “Prys die Here.” Glo met jou hele hart.
280 Glo jy God genees sinus en asma, en al hierdie goed, maak 
jou gesond? Gaan op jou weg, juigend, sê: “Dank U, Liewe God.”
281 Wat daarvan as ek niks vir jou gesê het nie, net hande op 
jou gelê het, sou jy dit glo? In die Naam van die Here Jesus, 
word genees. Glo met jou hele hart.

282 Kom, dame. Glo jy met jou hele hart? Bloedarmoede 
toestand en hartprobleme, glo jy dat God jou gesond sal maak? 
As jy dit doen, gaan op jou weg, sê: “Dank U, Here Jesus,” en 
word gesond gemaak.
283 Goed, meneer. Kom, dame. Glo jy God genees suikersiekte en 
maak mense gesond van suikersiekte? [Die suster sê: “Ja.”—Red.] 
Gaan dan op jou weg, sê: “Dank U.” Glo met jou hele hart, sien.
284 God genees senuweeagtigheid en maagprobleme, ook. Glo 
jy Hy maak jou gesond? Gaan op jou weg, juigend. Eet jou 
aandete, en hou goeie moed.
285 Kom. ’n Senuweeagtige maag, ook. Glo jy God sal jou 
gesond maak? [Die suster sê: “Ja, meneer.”—Red.] Gaan op jou 
weg, en eet, en word gesond gemaak. Glo met jou hele hart.
286 Jy het ’n bietjie hartfladdering, maar jy het ook soort van 
artritis. Glo jy God sal jou gesond maak? [Die suster sê: “Ja, ek 
glo.”—Red.] Gaan op jou weg, en juig, en sê: “Dank U, Here.”
287 ’n Senuweeagtige maag wat die maagseer en dinge 
veroorsaak. Glo jy dat God jou gesond sal maak en jou sal 
genees? [Die suster sê: “Ek glo.”—Red.] Gaan op jou weg, en sê: 
“Dank U, Here,” en word gesond gemaak.
288 Jy het baie dinge, ’n dame se probleme. Een van jou groot 
dinge is ’n hartprobleem, te veel om jou hart. Glo jy God sal jou 
gesond maak? Gaan op jou weg, en juig, en sê: “Dank U, Here.”
289 Glo jy God genees artritis? [Die suster sê: “Ja, 
meneer.”—Red.] Gaan maar net voort, en jou artritis sal weg 
wees.
290 Glo julle met jul hele hart? [Gemeente sê: “Amen.”—Red.] 
Sien? Sekerlik daardie…
291 Nou party van julle daar in die gehoor. Nou wees eerbiedig. 
Wees eerbiedig, sit net stil, glo julle nou met julle hele hart. 
Kyk hiernatoe, glo met julle hele hart, sommige mense daar 
wat nie in die gebedsry gaan wees nie.
292 Hierdie klein seuntjie wat hier sit, bonkige kêreltjie wat net 
daar sit. Sien julle nie daardie Lig oor hom nie? Die kêreltjie ly 
aan ’n nierprobleem. Glo jy dat God die nierprobleem sal genees, 
seuntjie? Glo jy dit? Goed, staan op op jou voete en sê: “Ek glo dit 
en aanvaar dit.” Goed. God seën jou. Gaan op jou…
293 Glo julle met jul hele hart? “As jy kan glo, is alle dinge 
moontlik.”
294 Wat van jou wat pas daar gaan sit het, aangekom het met 
’n seuntjie en gaan sit het? Glo jy, daardie oogprobleem, God 
sal jou oogprobleem genees en jou gesond maak? Glo jy? Goed, 
jy kan ook jou genesing kry. Goed. Jy het net op die regte 
oomblik gaan sit. Amen. Gaan gerus voort. Dis mooi. Dis goed. 
Goed. Amen. Goed.

295 Die dame daar langs jou, sy het probleme met haar kop. 
Glo jy dat God jou kopprobleem sal genees, dame? [Die 
suster sê: “Ek glo.”—Red.] Goed. Jou dogtertjie daar ly aan ’n 
verstandelike probleem. Dis reg, is dit nie? Lê jou hand daar op 
haar, en glo, en sy sal ook gesond word. Glo jy dit?
296 Hierdie volgende dame wat volgende sit, sy bid, reg 
daarlangs. Sy bid daar vanweë ’n opgebreekte huis. Is dit reg, 
dame? Steek jou hand op. Glo, en jou huis sal weer herstel 
word. Jy moet geloof hê.
297 Die dame wat langs haar sit het ’n sist. Glo jy dat God 
daardie sist sal genees, dame? Steek jou hand op, aanvaar dit.
298 Die dame wat langs haar sit het keelprobleme. Glo jy dat 
God jou keel sal genees, dame? Steek jou hand op.
299 Wat is die probleem met julle mense? Sien julle nie dat 
Jesus Christus…Laat ons op ons voete staan. Staan op op 
julle voete en aanvaar Jesus as jul geneser.
300 O Lam van God, in die Naam van Jesus Christus, genees 
elke persoon hier, tot U glorie. 

